
	خـوښـنه او مـننه


د ډاکـتر کـبير سـتوري د قـلـم تـوره

دفطرت په خوره غېږ کې چې کله وړومبي انسان سترګی وغړولي نو د خپل ( ازلي مزاج ) تر مخه یی د کائناتو په هره دره کې د ځان لټون شروع کړو، دغه د خپل ذات لټون د انسان په ژوند کې ناقراري پیدا کړه ځکه نو که د هغه لمن هر څو د جنت د نعمتونو نه ډکه وه ولي بیا هم هغه د « ذات» د تکمیل په ارمان د هغه مېوې  د خوراک هڅه وکړه د کومې څخه چې هغه څو څو کرته منع کړي شوي ؤ ، د کانیاتو خالق د غه نافرماني خوښه نه کړه او په ادم ئې د جنت دروازي بندي کړي او دغه رنګ د یو ټاکلي پروګرام مطابق د نړۍ په مخ د انسانیت ابتدا وشوه.
جنت ځاي د تولد تناسل نه وو

د غنم دانه بهانه شوه ؤ بابا ته
دغه هر څه د کائناتو د خالق د هغه لوظ پخلې ؤ کوم چې هغه دوړاندي نه د فرشتو سره کړې ؤ.
ستا له مخه چې ادم راغي دنیا ته

د خالق د عبدیت وعده پوره شوه
ددغه وعدې تکمیل سره سم انسان د خوري وري دنیا په سینه د انسانی ژوند وړمبي« رده » کیښوده.
 د ادم ( ع)  او هوا بچي د وخت سره سره په لر و بر کې خواره شول او چرته چرته چې ټولګي ټولګي  اباد شول نو د خپل مخصوصو روایاتو او د خپل ژوند ژواک دانفرادي حیثیت په اساس په بیلو بیلو قبیلو کې وویشلي شول.

 دغه قبیلی چې کله نوري لوي شوي نو قامونه شول او بیا قامونو هم د خپل تاریخ، روایاتو، کلتور، ژبي اونسل په لحاظ خپله پیژند ګلوي پیدا کړه.
 دغه واړه قامونو د شمیر احاطه کول یقینا چې ډېر ګران کار دې ځکه چې د نړۍ په مخ د اولي ورځي راهیسي د قامونو د جوړښت او بیا د مینځه تلو عمل د مودو راهیسي راروان دې، د تاریخ په پاڼو کې د داسي ډیرو قامونو ذکرشته چې هغوي  « نوم » لري ولي « وجود » نه لري. د انساني ژوند د معلوم تاریخ تر مخه چې کومو قامونو د غیرت، توري او میړاني په اساس ځان ګټلي دې په هغوي کې د « پښتون » نوم په ډیر درناوي سره اخستل کیږي، د پت ، ښیګړي، توري، وفا او ننګ دغه سمبول د خپل ازلي مزاج مطابق په مینه کې د ریښمنو نه زیات نرم او په نفرت کې د کاڼری نه زیات سخت دې ارواښاد حضرت باچا خان د پښتون ددغه ځانګړي مزاج په هکله دا نظر لري چې پښتون په مینه او دلاسه باندي دوزخ ته بوتلل اسان دي، ولی په زور ئې جنت ته هم نه شی بوتلی.
د یو غیرتي نیکه بچو چې کله دنیا ته د غیرت لاري په ګوته کړي نو هر چا  ئې د عظمت اعـتراف وکړه، تاریخ ګواه دې چې کوم استعماري قوت د پښتون قام « پګړۍ » ته په کږه سترګه کتلي دي نو بیا ئې داسي ماتي خوړلي ده چې په ورسته کتو ئې « سا ه » هم نه ده راکښلي.

 آن تر دي چې کله سکندر اعظم د خپل قدرت په نشه کې مست د پښتنو په خاوره قدم کیښود نو ګمان ئې لرلو چې هغه به نړۍ د نورو سیمو په رنګ دا خاوره هم لکه د غوړې نمړۍ د ستوني تېره کړي ولی د هغه نه دا هیر ؤ چې دا د « بابا هوتک او امیر کروړ خاوره  ده» ځکه نو دغه نمړۍ ئې په مرۍ کې بده بده ونښته. 
او داسي ونښته چې څو کاله ئې ساه اخستو ته پري نه ښودو، دا هم د پښتنو خاوره وه چرته چې سکندر اعظم د غشي وړمبي او اخري ګوزار وخوړو، دغه غشي د هغه د مرګ سبب وګرځیدو، او چې کله هغه په اخري سلګو کې د پښتون قام د عظمت اعتراف کولو ، نو دا ستعماري قوتونو په زړونو لمبي بلیدي او هغوي داسي سازشونو له پاره سوچونه کول کوم چې د پښتون قام د ملی یووالي د ماتیدو سبب ګرځیدي شول دا هم ددغه ارمان د تکمیل ارمان ؤ چې فرنګي ته ئې د پښتونخوا لار په ګوته کړه د خپل طاقت په نشه کې د فرنګي سترګي پټي وي، د هغه نه دا هیر ؤ چې دلته د غزنوي او ابدالي بچي او د میرویس بابا د پټکئ ولونه ژوند کوي او دوي ټولو ته د عظیم خوشحال بابا دغه وینا وریا ده ده چې:
لا تر اوســـــه ئې ماغزه په کرار نه دي
چا چې ما سره وهلي سر په څنګ دی
فرنګي چې د عظمتونو ددغه لوی غر سره خپل خود سره، سر ووهلو نو په وړمبي ځل ورته د خپلي ناپوهۍ احساس و شو، هغه د خپلی دغه تاریخي ماتي د بدل په خاطر بیا بیا په دغه خاوره یرغل وکړو ولي هر ځل ئې په زړه باندي داسي ژور زخم یوړو چې هر، نوي زخم تري زوړ زخم هیر کړو.

 او بیا چې کله د میوند په میدان کې د ملالي یوي ټپي په پښتنه وینه لمبي بلي کړي نو د فرنګي خوله وازه پاتي شوه، هغه دا اعتراف وکړو چې ددي خلکو سره په زور کلي نه شي کیدي ځکه نو د چل ول نه ئې کار اخستل شروع کړل، د پښتون قام ځیني ناپوهه مشرانو ته ئې ددوستۍ لاسونه ورکړل.
 د ذاتي ګټو لالچ ددغه مشرانو سترګي ړندي کړي، او چې بیا کله دوي سترګي غړولي نو فرنګي د پښتون قام په هسکه مرۍ باندي په وړمبی ځل د تقسیم چاړه راکښلي وه. د زرګونو کلنو یو وحدت، یو وجود ، په مینځ دري ټوټي کړي شو، داسي ټوټی چې ورکې ئې داجتماعي درد احساس هم قتل کړو، او دادی پنځه دبره سل کاله وشو چې دغه د یو نیکه اولاد، دغه د یو کور اوسیدونکي دغه د یو کلتور او یوي ژبي خاوندان د یو بل نه جدا جدا او پردي پردي  پراته دي که هر څو پښتون د یو بل نه پردي پردي شو ولي استعماري قوتونه لا اوس هم د دوي په حقونو لوبي کوي، د تیرو دوویشتو کالو راهیسي چې په افغانستان کې کومه لوبه روانه ده یا دلته په پاکستان کې د پښتنو په بنیادي حقونو پوري کومي ټوقي کولي شي دا ټول عمل د هغه سازشونو تسلسل دې د کومو ابتدا چې په کال ۱۸۹۳ ع کې شوي وه.
نن د پښتون قام بنیادي مسئله د ملي یووالي او قامي وحدت ګټل دي  او تر څو پوري چې دغه منزل او دغه مرام نه وي تر لاسه شوي د پښتون قام د اجتماعي محرومیانو پریکړه نه شي کیدي ځکه چې کله د سړي وجود نه وي نو هغه د ځان د ګټلو تصور څنګه کولي شي؟
د قامي یووالي د ضرورت ددغه احساس رابیدارولو له پاره ګڼ شمېر قام پرست ننګیالي هلي ځلي کوي چې په دوي کې د ډاکتر کبیر ستوري نوم خپله ځانګړي پیژندګلوي لري.
 ښاغلي کبیر ستوری هغه حساس قام پرست پښتون دي چې کله ئې د شعور په درشل قدم ایښي دې نو د پښتون قام د یووالي ارمان له ئې اوږه ورکړیده، او تر اوسه پوري د همدغه ارمان په تکمیل پسي سروهلي بر وهلی  ګرځي.
 که دغه خبره قام پرست مشر ښاغلي محمد افضل خان (خان لالا) کړي ده او که دغه غږ د حضرت باچا خان د پټکي ول خان عبدالولي خان کړیدې، که په همدغه لار د خان شهید خان عبدالصمد خان مبارز ځوي محمود خان اڅکزي قدم ایښودي دې او که دغه اواز د قبائیلي سیمي نوموړي قام پرست مشر ښاغلي لطیف خان افریدي کړي دې نو ښاغلي ډاکتر کبیر ستوری ددغه هر قامي مشرسره خپل غږ ملګري کړي دې دا په دي اساس چې ښاغلي ډاکتر کبیر ستوری د یو فکر او یوي نظر ئې ملګري دې هغه د شخصیت پرستۍ باالکل قایل نه دې ځکه نو ټولو قامي مشرانو ته یو شان احترام لري.
د ډاکتر کبیر ستوری د ژوند زیاته برخه خپلي پښتونخوا نه لري په المان کې تیره شویده، ولي د قامولۍ بیرغ ئې هلته هم هسک ساتلي دې. او د پښتنو د ټولنیرولسولیز ګوند بنیاد ئې په دي غرض ایښي دې چې په بې کوره پښتنو کې د وطن د میني جذبي سړي نه شي، د خپل مرام د پاره د عملي هلو ځلو سره سره ډاکتر کبیر ستوری د شعر په ژبه د ملي یووالي دغه غږ هر چا ته رسول غواړي، دغه شعوري او لا شعوري احساس د ډاکتر کبیر ستوری شاعري نوره هم پښتنه کړي ده.
که غواړي ترقي ستوری د قام د وحدت غم خوره

ټوټي ټوټي چې قام وي خپل ژوند نه شي سمولي
ښاغلي ډاکتر کبیر ستوری یو سپیڅلی قام پرست پښتون دی ځکه د ژوند په هر قدم ورسره د ویشلي او تاوالا پښتون فکر ملګری دې . دغه غم، دغه فکر، دغه سوچ، د هغه په زړه زخمونه جوړوي، د یو ( ټبر ) د عنوان لاندې لیکلي نظم ئې د خپل احساس څرګندونه کوي.
یــــــــــو  ورځـــــــــې  چـــــــــا  ویـــــــلـــــي

چــــــې  اســــمــان  تـــه  مـــې  کــــتـــلـــي
يـــــــوه  غــــــټــــه  وریــــــځــــه  راغـــلـــه
دوه  وړي ئـــــــــې  ښــــــــــکــلـــــولـــــــي
وړې  شــــوې  غـــــټـــې  کــې  غــــیــــبــي

بــیـا  مــې  ســــتـرګــو نــــه  لـــــیـــدلــــي
ښــکــارې  دا  وي  کــوچـــنـۍ  وریــځـی

چـــې  د  مـــــور  غـــــېـــږې  تـــه  تـــلــلــي
د یــــــــو کـــــــور  د یــــــــــــو  ټــــــبــــر  وي
د  یـــــــــو  بــــــل  نــــه  ځـــــارېـــــــدلـــــــــې
چــې  هـــم  جــــنـــس وی جــمـــع  کــــېــږی
عــــــــقــــــل    کـــــلـــه    بـــــــــــېـــلـــــولـــــي
پـه  ویــــــشــلــي  پــــــښـــــتــون  قـــام  ئــې

ســــــتــــوري   اوښـــکـــې  تـــــویـــــــولــې

پښتون ډاکتر کبیر ستوری د خپل شعر په هنداره کې داسي ښکاري لکه چې پښتو نه پرته بل سوچ کول ورته باالکل بې مانا ښکاري.
پښتو ته خداي پیدا کړم پښتونواله مي ژوندون دی

د ژوند  په  سوکالۍ که  مي  سر  لاړ  شي  لاړ  دې شي
نوموړي مشر د ژوند په  هر قدم او هر ه لار د پښتون کلتور په خاپونو پسي له خپله ځانه ورک ورک ګرځي.
ستوری پښتو پښتونولی د ساز نغمو کې نغاړي
د رباب  ټنګ پسي د ټـول   مالـت  حجــري لــټوي
تاریخ ګواه دې چې د کومو قامونو نه خپل کلتور اوخپله ژبه هیره شوي وي نو داسي قامونه بیا وختونو هیر کړي دي او داسي ئې هیر کړي دي چې د وجود نښي ئې هم له منځه تللي دي، ډاکتر کبیر ستوری ته دغه احساس شته.
چــې خــپـلـي ژبـي تـه قـام پـام نـه کــوی

نـو ئـې هــم دا دورکـــــیــدو نــــــښــه ده
نو یا دا چې:
د هـــر قـــام پــیـژنــد پــه ژبــــه او کلــتور کــېـږي

پــه بــرکــت د ژبــې قــام هــسک شــی جـــګـېـږي
چــې  پــه  خــپـلـه پــښـتـو ژبــه نــــه پـــــوهـــېــږي

ســـتـوری څـه پــرې کــه پــه ســل  ژبــو ګـړېـــږي
او په دې شعر کې هم دغه نظر لري.
عــــاقـــبــــت ئې ورکـــیـده دي ســـتـوری وائــې

چـې د خـــپـل کـلــتـور او ژبـــې پــردی کـــیـږي

د ارواښاد باچاخان د خدائي خد متګارو د تحریک د ټولو نه لویه معجزه دا وه چې دغه ننګیالو د فرنګي ګولو ته سیني سپر کړي وي مګر د آمن او عدم تشدد لمن ئې پري نه ښوده، د قصه خواني شهیدان د باچا خان د سیاسي بچیانو د تاریح دد غه خونړۍ پيښي ګواه دي.

ډاکترکبیرستوری نن هم د امن لار یون د ژوند مقصد ګڼي.
د باچا خان سیاسي بچي که ډیر ټولي ټولي دي

بـیـرغ   د سـولي خو  ئې هر   ټولی اوچـت   ساتـي
نه صرف په سیاسي لار بلکي په عام ژوند کې هم ډاکتر کبیر ستوری د امن علمبردار دې.
پــه  زور کــلــي کــلــه  کـیـږي  دا مـتـل دې

اخـر   نــاچــار  د ســولــي پــه  لار  تــلـل  دی

د بخت ســتوری ئې تیاره نه وي نو څـه وي

چـې  دچـا  د ورور  عــزیــز  ســره  فـتـنه  شي
څنګه څنګه چې په عالمي سطح د حالاتو بدلون روان دې په دغه تناظر کې د ډاکتر کبیر ستوری دا کلک باور دې چې پښتانه به نور تر ډیر وخته پوري داسي ټوټي ټوټي نه وي.

 پراته بلکي دوي به هرومرو د خپل ملي وحدت مرام ته رسي او د احمد شاه بابا دغه خاوره به یو ځل بیا د پښتونخوا په نامه یاده کړي شي.
د وخت  دا تقاضا ده ستوری  وائي دا به کیږي

نقشه کې د نړۍ به پښتونخوا نوم لیکل کیږي
د کونړ په روڼ سحر کې ځلیدونکي دغه ستوری که یو طرف ته په خپل زړه کې د پښتنو او پښتونولۍ جذبه په غورځنګ لري نوبل طرف ته په خپله پښتنه سینه کې یو داسي پښتون زړه هم لري کوم چې د میني په ژبه پوهیږي او دغه پوهي د ښاغلي کبیر ستوری په شاعرۍ کې ټولي ښکلاګاني ځای کړي دي، ځکه نو د شعر په لفظونو کې ئې د حسن نزاکتونه او دخاسیتونو باریکیاني( نازکیاني)  ول ول شوي دي.
د تــورو  زلـفو  په خـیالـونـو  شاعــر  مه ګـرموئ

تمه د حورو هم د شیخ اوږ دو سـجـدو کې ګوري
او دا شعرونه ئې د پښتني میني ډیر نازک او باریک باریک سرونه چیړي:
ســـتـوری  ځـکـه  په  پــټـکـــي کـې دي ټــومـبـلي

چې د یـــار د شـونــډو  رنــګ  ویــني  ګــلاب  کې

چې نوم ئې راته یاد کړي نو زه هم ورسره مل شم

چې ستا صفت خلاص نه وي ځان تري کله بـیلـوم
د زړه نه زړه ته لار شته په دي هر څوک ښه پوهیږي

چــې زه وایـم دا سـتـا یـم ته بـه هـم وائـــې زمـا ئـــــې

د پښتون ستوری عشق هم پښتون دی چې وائي:

تا چې رنګ د پښتونوالي عشق ته ورکړو

پـښــتـنـه  مــیـنه  مـي  لا پــسي  تـوده  شــوه
د خپلی خاوري او خپلی علاقي سره مینه لرل د هر انسان په خټه اښکدل شوي دي، که د خپل هېواد نه لري څوک هر څومره د ژوند اسانۍ او سهولتونه ولري خو چې کله هم یواځي کښیني نو دوطن یادونه ئې د زړه تارونه ضرور چیړي که احمد شاه بابا د ډیلي په رنګینیو کې د خپلي پښتونخوا غرونه یادول نو ډاکتر کبیر ستوری هم په المان کې د خپل پلار نیکه وطن کونړ له یاده نه شي ویستي او په یادونو کې ئې ساده ګي او بي سا ختګي داسي په غور ځنګ ده:

مـیـخـانـه   وتـړه   راځـه  د ګـودر  غـاړي  تـه  ځـو

نـشه د میو خو کونړ د سیند اوبو کې شته دی
د ډاکتر کبیر ستوری د سوچ او فکر حدونه یقینآ چې ډیر ژوردي، دوي د قلم په توره د بي حسه اوده پښتون ضمیر بیدارول غواړي او دهغه خوب ریښتیا کولو په غرض د عمل پیغام خپرول غواړي. کوم خوب چې ارواښاد ( باچا خان لیدلي ؤ) د غه خوب د پښتون قام د ملي یووالي او قامي وحدت خوب ؤ، دغه خوب د پښتون قام د خپلواکۍ او د سیالو سره د سیالۍ تللو خوب ؤ . 
دغه خوب د پښتون اولس د ټولو محرومیانو او نیمګړتیاو د مینځه تللو خوب ؤ، د حلاتو بدلون دا زیري راوړي چې د باچا خان دغه خوب او د بي غرضه، بي لالچه قام پرست پښتون ډاکتر کبیر ستوری دا د مودو مودو ارمان به ډیر ژر د امید نه د یقین په درشل قدم کیږدي، انشاءالله. زه دا خپله لیکنه د ښاغلي ډاکتر کبیر ستوری په دي شعرونو راغونډوم!
حـــرکـــت کـــې بــرکــت شــتــه دی دا مــتـــل دې

لــه وده زمــري ګـــیــدړ ښـــه، چـــې خـــوځــېـږي

د مـــنــزل پــه لــور ګــامــونــه ګــړنـــدي واخــلــه

ای پـــــښــتـونه قــافـــلــې درنــه تـــــېــرېـــــــــږی
چـــې د ځـــان  د بـــدلـــولــو خـــیــال ئــې  نــــه وي

خـــدای هـــغـــه قـــام بـدلـوی نــه،     نه بدلـــېــږي

د ورورۍ او اتــــــــفـــاق لاســـــونــــه ورکــــــړۍ

چـــــې ســـبــا د اســـمــان ســتــوری و ځـــلــېــږی
په درناوي
لایق زاده لایق

د پښتونخوا د پوهنې د دیرې مشر
حـمد

د لـــوی خـــدای پــه نـــوم بـــښـوونــکــی اومـهـربـان دی

پــــــــه عـــــــزت، ذ لـــــت، قـــــــــادر دهـــــــــــر انــــسـادی

چــې څــوک وغــواړي پـه یو ساعـت کــې بـــاچـــا کـــړي

چــې څــوک وغــــورځـــــۍ د تـــخــــت ځـــنــــې روان دی

نــــــه د چـــــــا ځــــــنـــې پـــــیــدا نــــه د چــــــا پــــــــلار دی

دی يـــــــوازې خــــــو مــــــحـــــتـاج ورتـــــــه جــــــهـان دی

خــــــدای دهــــر چــــا پــــه ښــــه ، بــــد عــــمـل خـــــبـر دی

خـــــــو يــــــي واک د ښــــــه او بــــــد عــــمــل د ځـــــان دی

خـدای پــه هــر وخت او په هـــر ځــای کـــې حـــاضـــر دی

کــــه  دا ځـــــمـکــه  ده کـــــه ســـتـوری  د اســـمـــان دی ( ۱ )

ــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ

۱ ) ددي حمد کره برخه د قرانکریم څخه اخیستل شوي ده، پر تله ( مقایسه ) کړۍ سورت ال عمران      او سورت الاخلاص   

پښتنه میـنه

زړه مـــــــی د مـــــــیـــنــــــی دود پـــــــــالــــــل غـــــــــــواړي

پــــــه وطـــــــــن  ســــــــــــر خــــــــپــــل زارول غـــــــــــــواړي

شـــــیــــخ خـــــــو د مــــیــــنـــــی عـــــــبـادت  جــــــــوړ کـــــړ

حــــــــورې عــــقـــبـا کــــــــــــې ښــــکـــلـــــــول غــــــــــواړي

پـــښــــتـانــــــه مــیـــنـــه بــــــــې پـــــښـــتـو نـــــــه کـــــــــوي

مــــــیـــــــنـــــه د نـــــــــــنــــګ ســـــــــره تــــــړل غـــــــــــواړي

ســــــتــوری د عـــــــقـــل نـــــــه  پـــــــــوښـــتـــنـــه وکـــــــــړه

پـــښــــتـــنـــه مــــیــــــنــــه پـــــــښـــتـــو تـــــــل غــــــــــواړي
کرامـت

چـــــــــا تــــــه ژونــــــــدون دی چـــــــا تــــه قـــیـامــــــت دی

چــــــــا تــــــــه  دوزخ  دی چـــــــا تـــــــــــــه جــــــــــــنـــــت دی

څــــــوک ویـــــــښــــوي څـــــوک ابـــــــدی ویـــــده کــــــړی

د ســـتــوری شـــــــــعــر کــــــې دا  کــــــــــــرامــــــــــت دی

ښـادي

د نـــــوي ژونـــــدون پـیــــل دې پـــه خـوښـۍ شـه معـطــر

واده دې مــــــبـارک شــــه کـــــور دی ګــــل شــه ســراســر

واده د مــــــــیـــــــــنـــــــــې او وفـــــــــــــــا تــــــــــــــــــړون دی

پــــکـــــــــې پــــــــــټ راز د مــــحـــــــبــــــت پــــــــــروت دی

د انـــــســانـــــــــي ژونــــــــد  د بـــــــــــقــــــا تــــــــــــــړون دی

پـــــــکـــــــې ددې نــــــــــړۍ زیـــــــــــنـــــت پــــــــــــروت دی

دا کـور دي د ښـــادۍ شـي دقــامـي پـېـژنــــد ســـــنـــګـر

واده دې مــــــبـارک شــــه کـــــور دی ګــــل شــه ســراســر

دې کــور کــې دي پـیدا شـي نـنـګـیالي پتمن ځلمیان

چــې د پـــښـتـون سـیـاســـي تـــــاریــــــخ ژونــــــدي شــي

د تـــــورې د قـــــــلــم او د مـــــــېــړانـــــــې خـــــاونــــــدان

چــــې د قــــامــــي وحــــدت کـــاروان ګـــــړنـــــدی شـــــي

چــې شـپه د ژونـــد ســبــا شــي روڼ شي ستوري د سهر

واده دې مــــــبـارک شــــه کـــــور دی ګــــل شــه ســراســر

ــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ

دا شعـر ما د پښتو قامي ادبي جرګې پتمن شاعر عزیز سر شار ته ډالۍ کړی دی ټولو هغه پښتنو ځلمیانو او پیغلو ته سوغات هم دی چې په پردي مالت کې یوبل سره ودونه کوي او په دې توګه خپله ژبه او کلتور ( کلچر) ژوندی ساتي.
د زوړ نوي قـانون

د زوړ نــــــوي قـــــانــــون دلـــــته ښــــکـارېــږي نــا اشــنـا

چــــې نـــــوي ښــــه لــــه زوړه وي او زوړ کــانــــدي فــــنـا

دا زوړ ښـــــه دی لــــه نـــوي او کـــه نـــوي ښـــه لــــه زوړه

اوس دا پوښتنه هر چـېرې ، هــر ځــــای کــــې ده پــــیـدا

ټـولـــنه بــــاغــي شــــوې ده دودونـــــه دي مــــات شـــوي

څــــه دي او څــــه بــــه کـــېــــږي دا ده غـــــټـــه مـــــعـــــمــا

روانې قـافـــلـــې چــې دي د ســــتــورو پـــــه رڼــــــا کــــې

ښکارېـــږي چــې جـوړېـږي زمونږ لـو یه پـښـتونـخوا(۱)

ــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ

۱ )  د زوړ نوي قانون منطقې (ډیالکتیکي)اصول دی چې نوی د زوړ ځای نیسی خوپدې شرط چې نوی       د زوړ څخه ښه وي.

ژونـد

د پـــښــتون  ژونـــد پــه پـښـتـو  بــانـــدې  پـــــتــــمـن دې

بــــــــی پــــښــــتـــو چـــــې شــــی لایــــــقـه د کــــــــفـــن دې

چـــې پــــښــتــــون وی بې پــــښـتـو ژونـد کـــوی نــه شی

ســتـوری وائــــی پـــښـــتـو ســـا او پــــښــــتـو تـــــــن دی
جـنت

چـــــې پــښـــــتـو دوزخـــــی بـــــولــــی مــــخ ئـــی تـور دی

پـــه پـــښـــــــتـون  بــــــــانـــــــدې  حــــــرام د دوزخ اور دی
دوزخــــــــی ئــــــــــی پــــــه ویــلـــــــو جـــــنــــــتـــــی شـــــــی

د پــــښـــــتــو ژبــــــی  جـــــــنـــت کــــې کــلـــــی کـــــور دی

د قـام مـینه

پــــه لــــفـــظـــونـــــو ئــــی تـــصــــویــــــر انــځــــــورومــــــه

څـــــــــو خـــــــیـــالـــــــونــــــــــه ئــــــی د ســـــــره زارومــــــــه

چـــې د قــــام د مــیــنـی یـــاد پــــکـــی خــــونــــدی کـــــړم

خـــــــیــال تـــــــــه رنـــــګ د زړه د ویـــــــــنــو ورکـــــومـــــه

چــــې تـــوان داتــــــفــــاق پــــښــــــتـون پــــیـــــدا کـــــــړی

او ســـیــاســی پـــیـــژنـــــد خـــــپــل قـــــام تــــه وګـــــټــمه

صــــدقـــه او ســـپـــېـــلـــنــی چــــې لــه خـپــل قـــــام شــــم

بیا پـه مــــرګ مـــې پـــــروانـــــه شــــتــه کــــه ومــــــرمـــــه

چــې جـــنډه د پـــښــتــون جــــګــــه تـــــر اســــمــــان شـــی

ســــــلامـــــــۍ تـــــه ئـــــی زه ســــــــتـوري ودر ومــــــــــــــه

د اوربـل ګلونـه

دهــــر چـــا ده خپلــه خوښه، چې څه وائی هغه دی وائی

یو پوخ د مینی خیال دې چې د یـــار کــور تـه مې بیائی

بـاغـونـه د ګـلــــونــــو د کــــوڅـــو نـــه دی جــــوړ شـــــوی

ولاړ دی ســلامــۍ تـه او د جــانــــان لار راتــــه ښـــائــــی

څــه ښـګـلې تــمـاشـــــه ده درنـــــګــــونــــــو د ګــلــــونـــــو

دا زړه پـــــکــــې د څــــڼـــو د اوربــــل ګــلــــونــه سـتـائــی

دا مـــیـنـه ده دنــیـــا کـــــې ښــــایــــسـتــــونــه جــــــوړوی

په څــه چـې زړه مـیـن وی هغـه ښکــلــې وی زیـــبـــا ئـــی

دا مـیـنـه بـه ژونـدۍ وی عـاشــقـانــو کــه مــوږمـــړه یـــو

داســتـوری خــو د مـیـــنـــې د مـــاښـــام هــــم د ســبـا ئـی

د زړنو ښـکار

د یــورپ پــیـــغــلــــو بــیـــــا ځـــــان کــړلـــــو ســـیـــنـګـار

چــــــې د زړونـــــــــو د مــــیـــــنــو وکــــــړی ښـــــــــــــــګــار

خـــورې زلــــفـــــی ئـــــی دامـــــــونـــــه نــــــدی څــــــه دی؟

چـــــــــې نــــظـــــــر پــــکـــــې ونـــښــلــــی، شـــــی ایـــسـار

چـې ئـی ســتـرګــې پـــــــدې پــیــغــلـــــو پــر ېـــــوتــــلــــی

شــــیـخ ســـجـدې تـــــه ښــکـــــتـه نـــــه شــولـــــو دوبـــــار

د زاهـد، عــابــد ایـــمـان تــــه دی خـــــدای خـــیـر کــــړی

چــې ئــــــی پــېـغــــلـــې د یـــــــورپ  نـــــــکـــړی بــــــې لار

د یــــــورپ پـــېـغــلـــــې اثـــــــر پـــــه ســــــتــوری نـــــه کــا

چــــــــې د عـــــشـــــــقــه د وطــــــــــــــن نـــــــــه دی وزګــــار
بې پوهې پوهان

چـــې ځـــان د چــا نـــه ورک شــی نو خپل ځـان نـه پـېژنی

ګـیـلـــه تــــرې څـــه پـــکار ده چـــې جــهـان نــه پـــېـژنــــی

بــــی پـوهــې ځــان پوهان کړی او د ټول جهان باچا شی

د ځـان نــــه جـــګ بـــاچــــا او یـــا پـوهـــــان نــه پـــېـژنــی

بـی تــولـه کـښـیـنی تـول د ارزښــــتونــو د جــهان کـــړی

تـو پــــیـر د شــــنـو بــــاغــونــــو او بـیـابـــان نـــه پــېـژنــی

پــه تــول د سـړیـتـوب هـېـڅ نـه پوهـیږی لـــیـــونـــی شی

انـــصــاف او عــــدالــــت، حــــق د انــسـان نـــه پــــېـژنــی

درمــل ورتـــه د عـــقــل سـتــوری ورکړه چې په سد شی

ســري شـــــونـــډی تــــوری زلــــفـی د جـانـان نــه پـېـژنـی
د پښتتون  فیصله

پــښـتـــون فـیــصلــــه وکـــړه دې کـــی بـلـــه نــــه ځـاېــږی

دا خاوره د پښتون به پــښــتـونــخــوا په نـــوم یــادېــږی

دا حق د هر یو  قام دی چې پخپله نامـه ئــی مــلــک وی

او ژبــــه ئــــی د مــــلــــک پــــه دفــتــرونــو کـی چـلـیــږی

تر څو چې پښتانه او پښتونـخـــوا وی ویــشــل شــــوی

نــــو  امـن مـنـطــقــــه او پــه نــــړۍ کــې نـــه ټـیـنــګــېـږی

دامن لــه خـــاطـــــره دا ویـــــش نــور نـــه پــاتـــې کــيــږی

دا واړه پــښــتــانــه بـــه یـــو مـــرکــز بـــانـــــدې ټولـیــږی

د وخـــت دا تــقــــاضــــا ده ســتــوری وائــی دا بــه کیږی

نـــقـشـه کـــې د نــړۍ بــه پــښـتـونـخـوا نوم لیکل کیږی
د کاڼی کرښې

غـــــمازان ګــــرځـــی بــیــــد یــا نــشـی د پـــــردې خـبــرې

کــــور تــه مــــی راشـــــه چـــې ارام وکــــړو اوږدې خبرې

قــانـــــون د عــشــق کـــی د تــرخـــو خـــبرو نوم نشته دی

تــرخـی هـم ښـکاری عــا شـــقـــانــــو تــه خــــوږی خـبـرې

د سـپـېـلــنـو خـیـالـی انـځور به دی لــه سرکــړم لـــوګــی

چــــې لــه نــظـــــره نــــه شـی ســتا درنــــې پــخـــې خـبـرې

د کــونــړ ســتــوری چــې پــه مـیـنـه درتــه غــوږ نیولی

د کــاڼــــی کــــرښــې دی مـنـمـه سـتا د خــولـــی خــبــــرې

ودي وائي څه شئ دی؟

لامــــــبـو وهـــی اوبـــو کــې هم پـه ځمکـه ګـرځیدی شی

ښـایـســتـه وزر لــــری او پــه هــــوا کـــــې الــوتـــې شـــی

لامـبـو او الــوتــل او ګــــرځــــیدل ئــی ســـتوری زده دی

ودی وائـــی څــه شــــئ دی ځــــواب کــــه راکــــوې شـــی
وروولـي

وختــونـه ځـــی تــېـریـــــږی تـاریــــخــــونـه پـاتـې کـېـږي

واکــمـن خـوتـل  بـدلـېـــږی اولـسـونــــه پـــاتــــې کــېـږي

واکــــــمـن  چــــې واک د پـــــاره اولـــسـونـه جـــنــــګــوي

تـاریـخ کې د اولـس ئی بـد نـــومـــونــــه پــاتـــــې کــېـږي

تــــاداو د ســـــوکــالـــۍ د اولـــســــونــــــو ورورلــــــي ده

د ژونـد د پـــر مـخــــتـــګ دا بــنـیـادونـــه پـاتـــې کـېـږي

ای سـتوری شــاعــري دي خـدایــګـــو عـــمر زیـــاتـــوي

ژونــــدي دي په شـــعرونـــو کـې خـیالـونه پــاتې کـېـږي

شـریک کور

کـــــه ادب، ســـــیاســــت، هــــنـر شـــــریـــک کــړی کــور

او د پــــوهــــــې  پـــه اوږه  ئـــــی کــــړی  څـــــوک  ســــــور

خـــوزولـــــې پــــــرګــــنـې شـــــــــی ســـــتــوری وائـــــــــی

اتـــــــفـــــاق او پـــــــه وحـــــــدت کـــــــې پـــــروت دی زور
د مـینې دنـیا

د زور زیــــاتـــي دښــــمـن دی او د ســـولـــې نه ځـارېـږی

بــــــس دا ئـــی  فــلـسـفـــه ده او پــــدی اصـول چـلــېــــږي

پــه ســــولـه، ســـولـه  غــواړی دا خـــو تــل دی ده ویـلـي

پـــه ســـــولــــه او خــبــرو کـــار د بــــېــــخـه ښـه سـمـېــږی

چــــې سـولـې تــه وطـــن او مـنـطــقـــه کــې خــــطــــره وی

د ســـولــی د خـــاطـــره هــم د جـــنـګ ســـره جـــنـګــېــږی

دا سـتـوری  چې  نـارې  د محبت  او  ورورولــــۍ  کــړي

دنـیا د مـیـــنـې غـــواړی ظـلــم زور ئـــې نـــه خـــوښـېـږی

نـیت

نـــــــــیـــــــــت  دی  زیـــــــری  د بـــــــــری د هـــــر  یــــو  کــار

د خـــــدای لــــــمــونـــــځ  تــه  هـــم  اول  نــیــت  دی  پـکار

چــې  دی نــیــــت  د پـــښــتـــونــــخـــــوا د جــــــوړوو  دی

ســتــوری  خــدای  دی  شـــه مـــــلـــګـــری او  مــــددګــار
د خوښـۍ یـار

د خـوښــۍ او خــوشــحــالــــۍ یــــاران  بـــــې شــمار وی

یــــار هـــــــغـه دی چـــې پــه ســــخــــتـــه کـــې پـــکـار وی

چـــــې پــه ســخــتـــه او تـــــنــــګــســـه کـې دی مل نه وی

ســتــوری څـــه پـــرې چــې ســکــه ورور دی د پـــلار وی

د مـینې اظهار

څــوک  لـباسی ټـیټ  پاس کوی  مخلص کېدلی نه شی

څـوک د لـباس تـومـنه اخــــلاص کـــې ګـــډولــی نـه شی

څـوک د اوبـو پـه شان د هـــر یـــو لـــوښـــی بـــڼــه نـیـسی

څــــوک لـــکـــه تــیـــږه  خـپـلـــه بـــڼـه بــدلــولــی  نـــه شـی

څـــوک حـــرکـــت کــوی روان وی د مـــنـــزل پــــه لــــوری

څوک هسې لاس د زنې ناست وی خوځـېدلــی نــه شــی

څـوک د لــیـلا مـیـنه کـې دار تـه ځــــی پـه دار ورخـېـژی

څوک تـش په خوله اظهار د مینې هـم کـولـــی نـــه شـــی

څوک به څه وی، څه بــه کــوی دا بــه هــمدلـته پــرېــږدو

ســتـوری پـښـتـون دی له پـښـتو نه تـېرېـدلـی نـــه شــی
د قـلم اوښکې

د انـسان  فــکــــر او خــیــال کــــه  هـــــر څــــو دنـــــګ دی

ســـــتـــا د حـــــســـن د تـــصویـــــــر د پــــاره تـــــنـــګ دی

ســتـا ښـــــکــلا د خــیـال ورشـــــو کـــې نـــــه ځــــاېــــــږی

ســوز د مـیـنـې کـــې دی پـــــروت  خـــمـار د بـــنـــګ دی

سـتـا د مـیـنـې پــــه مـسـتۍ کــې مـــې زړه ځــــوان  شـــو

زمـــــا ویـــــنـــه کـــــې دا ســتـا د شـــــونـــــډو رنــــګ دی

د نــاصـــــح  نـصـیحــــــتــــونـــــــــه مــــــــې زړه نـــــه اوری

لــګــــېـــدلـــی چـــې پــــری ســتـا د پــاولــو شــرنـګ دی

د قــــلـــــــــــم اوښــــــکــــــې جــــــرګــــه بـــــه درلـــــېــږمــــه

د جــــرګــــې مـــــخ او خــــا طـــر د پــښـتـــو نــــــنــــګ دی

دکـمـــڅـونــــه جـــوړ پــاتــان ( ۱ ) کــــه ! چـــې در خــېــــژم

د اســمـان د ســتـورو کـــــټ  چـــې دی  پــــالــــنــــګ دی

ــــــــــــــــــــــــــــــــــــــــ

۱ )  زینه، اندرپی ، پوړۍ

د اد ب شمله

نــفـــاق او تـــربــګــنــي بــه پـــخــپــل مــنځ   کې ورکـــوو

کــــه لــــوړې جــګــې څــوکــې تــه د ژونـــد ځـــان رســوو

قـامـونــه پــه ادب او پـــه پــوهـــــنــې پـــر مــــخ تـــلـــلـــې

ډیــــــوه بــــــه د پــــوهــــنـــې ځــــان او قـــــام تـــه بــــلــــوو

جامې د موسیقي چـې ادب واغــونــــدي ژونــدی شــي

ادب بــــه ټـــنــګ  ټــکــــور او لــه پــښــتـو، نــه بــېـلـــوو

لـــنــــډۍ او شــــعــر دواړه دادب د خــیــال شــــمــلــــه ده

شــــمــلــه بــه د ادب د ســـــاز نــــغــــمــو کــــې جــــګــــوو

ادب پـــــه زړه کــــې واچــــوۍ احــــســـاس د قــامــولــۍ

نــــاره بــــه د پـــښــــتـو پــښــتونــــولــــۍ پــورتــــه  کــوو

چې روڼ د پښتو ستوری شی په لویـه پښتونـخــوا کې

اخـــتـــیــــار د خـپـلـــې خــــاورې او وطــن بــه خــپــلـــوو

کم عقل

مــــا چــــــې وکــتـل دې ګــــــرد چـــاپــــېـر جــــهـــان تــــــه

هــېـڅــــوک نــــه وائــی کــــم عــــقــل خــــپــلــه ځـــــان تــه

کـــم  عـــــقــلانــو تــه  هــــوښـیـار کـم  عــقـــل  ښـــکــاری

خــــدای دې ورنــــه کـــړی کـــم  عــقل  دوست  انسان ته

افـــــلاطـــــون او ســـــقـراط بــــــــه درنـــــــه هــــــېــر شـــي

کـه ئې غــوږ شـــي صــرف یـــــوه شـــېــــبـــه بــــیــــــان تـــه

تـــــــوپـــــیـــــر ورک دی د طــبـــیـــــب او لـــــــــیـــــونــــــي

لــــیـــونـــــیــان، لــېــونــــــي وائـــــــی ســـــاپــــوهــان تــــه
هــر ســــړي تــه ځــــان د بــل نــه هـــوښـــــیــار ښــــکـــاري

ځــکــــه ســــتـوری تــــــرې نـــــه و خــــاتــه اســـــمـان تـــــه

برخه لیک

خــــپــلــــواکـــــې د خــپــلــو ویـــــــنــو پــــــه بــیـه اخـــلــــم

ژونـــــــــــد مــــــانــــــــا پـــــــیـــدا کــــوي چــــې ازادي وي

د ازل د بـــــــرخــــــه لـــــیـــــک نـــــه بـــــه بـــاغــــــــــي شـــم

کــــــــه زمـــــــا ســـتــوري پـــه بـــرخـــــــه غـــــــلامــــي وي
د امید څانګه

جــالــه کـه جــوړه دیــــدن زر د سـیـند څـــپـو کـــې راوړه

د کـشمـالـو خـوشــبــوي د څـــڼـو پـــه وږمـــو کــې راوړه

د امــیـد څانـګـې غـوټــۍ کــړې نـــن سـبـا بــه ګــل شــي

لــــږې اوبــــه ورتــه ګـــودر نــه پـــه مـنـــګـــو کــــې راوړه

پـه سـتـرګـو نـه ویـنـم بـه غـــوږ ئـــې اورېــــدلــــی شــــمـه

پـه لیک کې مه راوړه پـیـغام د ساز نــــغــمو کـې راوړه

کـه ســـتـوری وویــــــنـې زمــــا ورتـــه ځــــواب ووایـــــــه

د نـوي ژونـد مـسـتـي د بـنـګـو په پــــیـــالـــو کــې راوړه

غل او مل

چـــــــې د غــــــل ســـــره مـــــل کــــــورنـــــه پــکــې نـــه وي

نــــــو مــــشـکــلــــــه غـــــلا کـــــــول د کـــــور ودان شــــــي

ســــــتـوری لا ســـتـی کـــــــه د ونــــــې پـــکـــــــــې نـــه وي

نــــــو د ونــــــې غـــــوڅـــــــول   تـــبـــر تــه ګـــــــران شـــــــې

د مـینې ویـاړ

ویـــاړ بــــــه دې د مــــیــنــــې خــامـــخــــا ځــان تــه ګـــټــم

کـه سـر وربــانــــــدې درکــم بـــاقــــې نـــور به څومـره شم

چـې نــوم دې راته یاد کړي څوک نو زه ورسـره مــل شــم

چې ستا صـفـت خـلاص نـه وي ځـان تـرې کـلــه بـېـــلـوم

چې چېرې په کـوم ځـای کـې نــنـداره سـتـا د ښـکلا وي

پــه ځــــــمکـــه کـــه هــــــوا وي ځـــــان دسـتـي وروســـوم

جـــــذبـــــه ده دا د مـــیــنـــــې کــــه د عـــــقـــل دلــیــلــونــه

لـه خـپـله سـره تـېـر شــوم ســتـا لــــه ســــر، ســـر ځـــاروم

رنګــونــو د ګـلـونـو کــې دي رنــګ د شــونــــډو ګــــورم

د ســتــوري پــه قــلــم  لــفـــــظــي انـــځــــور دي جــــوړوم
خپل کلتور

هــــــره څـــــانــــګــه خــــپــلــــه ونـــــه کـــــې لــــــوئـــــیـــږی

چــې لــه ونـــــې څــــانـــــګــه غـــوڅـــــه شـــــی وچــیـــــږی

عـــــاقـــبــــــت  ئــــــی ورکـــېـــده دی ســـــتـوری وائـــــــی

چـــــــې د خــــــپـــل کلـــــــتـور او ژبـــــې پــــردی کــیــــږی
یـاد

چــــې د عـــشـــــق پــــه مــــیــو مــســـــت مـــــې کــــړ غــزل

یـــــــــاد دي ښــــــــکـــــلـــــی شـــــو د څــــــڼــــو د اوربــــــل

حــــاجـــــت نــــلــــرې چــــې څــــڼــو کــــې ئـــــــې کـــېــږدې

چــې لــــه ګــــل ځــــنــې ښــــایـــســتــه ئـــې یـــو پـــه ســـل

چــــې خــــبــر دي لــــه ښـــــاســـــت اولــــه ښـــــکــلا شـــــو

رنــــــــــګ بـــــــدل  شــــــــــــو د ســـــــنـــدرو  د بـــلـــــــبـــــل

ســــتــوری وائـــــي زړه کـــــې نـــــوی مــیــنــه زور شـــــوه

ګـــل ئـــــي پــــرېــــــښــود ســتــا پــــه لـــــورې الــــــوتـــــل
د ښایـست مور

مــیـــنــه  مـــــور  ده  د ښـــایـــسـت  کــه څــوک  پـوهـېـږي

ښـــایـــســـتـونــــه خـــو لـــــه  مـــیـنــــې پـــیــــدا کــــــېـږي
کـــــه دا مـــــیــــنـه  نــــــــه وی، ودې  وائــــــی څــــــه  دې؟

چــې  بــدرنــګ  ځــوی  ښـایـسته پــلار  ته  ښـکــارېــږی

کـــــشـکـــی  زه خــــو پــه  تـــا  نـــــه  وی  مـــــیــن  شـــــوی

ســتـا  لـه  غــمـه  مـــې  اوس  زړه  پـــه  ځـــان  خـــوږېـــږی
دا ده  مـــیـنـه  چــــې سـتـا رنـــګ  ئـــی ښـــایـسـتــه کــــــړ

د هــــســک  ســـــــتـوري  ســــلامـــــي  درتـــه  ودرېـــــږی
خوئ او رنګ

د چا دې سـترګـې د چـا شـونـډي د چـا خـــال خـوښـېـږي

د چا دي خـوئ او خاصیـتـونـه زړه پــــتـوال خــوښـېـږي
د چـا نــظـر دې د اوربـــل د خــــوانــــه، نـــه خــوځــــېــږي

د چا دی زلــفـو کــې ځــنــګــا د زلــفــو ټــال خـوښــېـــږي

څوک دی درنګ څوک دی دخوئ په صفتونو بوخت دي

څوک وایي دواړه مې انـډول بـرابـر سـیـال خـــوښــېـږي

د خوئ او رنګ ښایست چې دواړه دي جوړه شي روان

دا خو د سـتـوري  پـه هـر ځای کې هر مهال  خـوښـېـږي
د عصر توریـالۍ

کـــــه مــــــلالــــــه پــــه تـــاریـــخ کـــــې نـــنــــګــــیــالـۍ ده

نــــــو نـــســـیــم ولـــــې د عــــــصـــر تـــــــوریــــــالــــــــۍ ده

قـرارداد د پـــښـــتــونــخــــوا ئـــی پــه زیـار پـــاس شـــــو

د بـــخـــــت ســـــتــوری د پـــښــــتـــون د ســـــوکـالــۍ ده
پوهـه او سوچ

خــپــــلــــــې پــــوهـــــې بــــــرابـــــــر ســــــوچ دانــسـان وي

د لــــوړ ســـــوچ  دخـــــاونــــــدانــــــو لــــــوړ ارمــــــان وي

نــــاپــــوهـــــۍ نـــه غـــــټ  دښـــــمــن  د انــســان نــشـــتـه

نــــاپــــوهــــانـــــو تــــه جــــهـان پـــــېـژنــــــدل ګــــــران وي

تــــــل د ځــــــان پــــه هـــــنــداره کـــــې جــهـــــان ګـــــــوري

د خــپــل ســوچ پــــه انــــدازه ئــــې تــــنـــګ جــــهــان وي

ځـــــان جــــهــان پــه ائــــیــنـه کــــې پــــــوهـــــان ویـــــنــــي

رســـــولـــــي ځـــــــــان تـــــــر ســـــــتــورو د اســــمــان وي
د خوشحال خان توره

پــه خـــوښـــه نشي له غــاصب حـــق اخـستـل دي پـــکار

د حــــق لـــــپـاره ســـــر لـــــه حــــقـه ځــــارول دي پـــــکـــار

چې ظـلــم ورک شــي او ګلان د انـــصاف وغـــــوړېــــږي

پـــــه اور د ظـــلــم کــې ظــالـم خــپـلــه ســېــزل دي پـکـار

کــمــزوري نــه یــو امــتحان مـوڅــو څـو ځــل ورکــــــړي

د خـوشـحـال خـان تـوره لـه تـیکي راویـستـل دي پـکار

چې زوړ مـو ځـوان شـي او ځـواني مـو په مستۍ راشي

پــه یــو مــرکـــــز بــانـــدې د ټــولـو ټـــولـېـد ل دي پـکـار

خـوب د مرګ ورور دی لا تر څو به مونږ اوده پاتـې یــو

کــه ژونـد ون غــواړو نــور د خــوبـه پـاڅـېد ل دي پکـار
د ســبـا ســتــوری راخــــتـلـــی دی پــښــتـون تــــه وایـــي

د خــوبــــه پــاڅـــه د مــنــزل پــــه لــــوري تـلــل دي پــکار

د غزلو اخـتر

تـا چـــې د مـیـــنـــې د وطـــن نـــه غـــزلــــونـــه جـــوړ کـړل

د فــن  شــاهــکـــارو تــري  د غــــاړې امـیلـونـه جـوړکړل

رنګ رنـګ  غـــزلــې ئـــې د زلــــفـو تــار کـــې وپـیـیلـــې

د ســاز نــغــمـو کــې لــه غــزلو داســتانــونــه جــوړ کــړل

د ربــاعـــــي، غـــزل، داســتــان حــــدبــــنـدي مــاته کړله

د هــنـر غــېـږ کــې نـــوي نـــوي خـــوزښــتونه جــوړ کــړل

چـــې د داسـتـان جـامـې د ســـتـوري غـزل واغـوسـتـلـې

د ژونــــد چــــمـن کـــې د غـــزلـــو اخـــتـرونـــه جــــوړکړل
د سترګو خطا

کـــه پـــه جــــاز کـــې څـــوک اســمـــان تـه پــورتـه کـېـږي

دا د زمـــکـــې خـــلــک کــوچـــــنـي ورتــــه ښکـــارېـــږي

دا خــــــــــطــــا د ســــــتـرګــــــــو ده، د عـــــــــقــــل نـــــــه ده

عـــقــل وايــي غــــټ انــســـان،نـــه، کــوچــــنـی کــــېـږي

جـــــګــــېــــدو کـــــې احـــتـــمـــال د ټــــیـټـــېـــد و شـــتـــه

پــوه بـــه هــلـــه شــــي چـــې جـــاز کــــنـدې تـــه لـــوېــــږي

جــــګــېــدو کـــې چــې ځــــان ورک نـــه کـــړي جـانـــانــــه

کــــــه دي ســـــر داســـــــمــان ســــتـورو تــــــه رســـــېـــږي
وحدت

دا دنــــــیـــا خـــــو یـــــــوڅــــــو ورځــــو تــــــه پــــــیــــدا ده

ابــــدي  ژونـــــد تــــه ټــــاکــــلـــــې خــــــدای عـــــقـــبـــا ده

د دنــــیــا پــــه ســــر د ژونــــــد پــــــولــــــه ده تـــــــنـــــګــــه

پــــیـــــدا شـــــــوې تـــــــرې ابــــــــد ژونـــــــد تـــــمــــنـــا ده

د مــــــادې او د مـــــــانـــــــا وحــــــــدت ژونــــــــــــدون دې

مـــــــاده  تــــــــن  دی  دانــــــســــان او مــــــانــــــا ســــــــا ده

ســـــا چــــې ووزي لــــــه تـــــــنــــه وحـــــــدت ورک شـــــي

ســـتــوری پـــــرېـــــوزي د ژونـــــد د مـــــــرګ  بــــیـنـــا ده

د شونډ و رنګ

چــې لاهــــو شـــي څـــوک د مـیـنــــې پـــــه دریـــاب کــــې

تــوپــیـر ورک شــــي پـه راحــــت او پـــه عـــــذاب کــــــې

هــر عـــــذاب د یــــار خــــدمــــت کـې راحــت  ښــکــــاري

عــــــذاب نــــشــتـــه دی د مــــیــــنـــې پــــه کـــتـاب کـــــې

درخــــــانـــــــۍ چــــې ورتـــــــه بـــــام ســـــر تــــه خــــتـــلـــه

ســــــوز دمـــــیـــــنـې شــــتـــه تــــارونـــــو د ربــــاب کـــــې

ســـتـوري ځـــکــه پـــه پــټــــکــــي کــې دي ټـــــومـبــلــــي

چـــې د یـــــار د شـــونـــــډو رنـــګ ویـــــني ګـــلاب کـــې

بې جانان مین

چــې څــوک مــئ د میــنـې وڅــکــې مــســت خــمـار شي

د بـــلـبـل ســــره شــــــي مـــل عـــشـق ئــې روزګـــار شــــي

چــې جـــانـــان  ئــی غــېـږ کــې پـــروت وی بـې پــروا وي

بـــې جـــانـــــان مــــیـن عــــــابـــد او پــرهـــېـــزګــار شــــي

پــه مــستــۍ او پـــه خـــــوښــۍ کـــې لــــــه یـــاد وځــــــی

خـــــدای هــــلـه د ســــړي  یــــاد شــي چــې نــاچــار شــــي

د جــانــان پــــه تــــمـه پــــروت شــــیـخ پـــه ســجـــــده دی

ســـــتـوری وائـــــي پــــــاک  الله  دې مــــــــددګـــار شـــــي
جبر او اختیار

دا دي  جــــــــبــر کــــــه انـــســان تــه شــــــتــه اخــــــــتــیــار

چـــــې لــیــکــلــــــي پـــــه ازل کـــــې خــــــدای هــــــــر کــار

کـــــــه دا جـــــــبــر وي بـــــیــا حــــــق د ســـــزا نــــه شــــــتــه

څــــوک پــــه څــــه شــــي مــــلامـــــــت او ګـــــنــــهــــګــــار

کـــــه اخــــــــتــیــار وي بــیــا ســــــزا د ګـــــنــــاه حـــــــق ده

چــــې حــــســــــاب وشــــــــي د هــــــــــــر عــــــمــل کــــردار

مـــا پــوښـــتــــــنـــه پـــــدې بـــاب لــــــه اســــــتــاذ وکــــړه

مـــــــنـــــــــطـــــقــــي ځــــــواب ئــــــې راکـــــــــړ ســـــم دوار

خــــــدای اخــتــیــار ســــتــوری انـــسان تــه دي ورکــړي

خـــــو ئـــــې مــــخـــــکــــــې لـــــه هـــــر کــار دې خـــبـــردار

داسمان کاڼي

د مــیـــنـې د وطــــــن نـــه مــې زړه ځـــان نـــه بـــــېـــلـــــوي

لـګــیا دي خــپـل ټــوټـــې ټـــوټـــــې وطـــــن راټــولــــــوي

ټــــوټـــې چې یو ځـای نــه کــړي هــومــره نــه کــیـني ارام

د ســــر او مــــال پـــه بـــــیـه دا ټـــوټــــــې کـــوشــــــیــروي

چــې مینه د وطن کې مې زړه وریت شو پوخ سرتېر شو

روان دي ســـربــــــازۍ تــــه ځـــــان وطــن نــــــه ځـــــاروي

پــه مــیــنه د وطـــن کې ســتـــوری وخــاتــه اســمان تـــــه

وګــــوره پــــه غـــــلــــیـم لــــه اســــــمـــان کــاڼــــي وره وي
حرکت

هـــــوښـــــیـــاران چـــــې د ژونـــــدون پـــه راز پــــوهـېـږي

حــــــــــــرکـــــــــت کــــــــوي روان وي نــــــــه ودرېـــــــــــــږي

حـــــــرکــــــت کــــــې بـــــرکـــــت شــــتــه دی دا مــتـــل دې

لـــــه وده زمـــــري ګــــــیــدړ ښـــــه، چــــــې خـــوځــــــېـږي

د مــــــنـــــزل پـــــه لـــــور ګــامـــــونـــــه ګـــړنـــدي واخــلــه

ای پـــــښــتـونــــــــه قــــــافـــــــلــــــې درنــه تـــــېــرېـــــــــږی

چـــې د ځــــــــان د بــــــدلـــولــــــو خـــــیــال ئـــــــې نــــه وي

خـــــدای هــــــغـــه قــــــام بـــدلـــــوی نــه،   نـــه  بــدلـېــږي

د ورورۍ او تــــــــــــــفـــــــاق لاســـــــــونـــــــه ورکـــــــــــړۍ

چـــــــې ســـــــبــا د اســــــمــان ســـــتــوری و ځـــــــلــېــږی
ـــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ

۱ ) ددې شعر څلورم بیت د قرانکریم د ۱۳ سیپارې د سوره الرعد، د (۱۱ ) ایت شریف مانا ده.

سوچ د ژبی بڼه ده

چـــــــا ویـــــل تـــــــــــش د پــــــوهـــــــــېــــدو نـــــــــښــه ده؟

ژبـــــــــــــه د قــــــــــــــام د پــــــــــېــــژنـــــــــــدو نــــــــــښـــه ده

ســـــــــــوچ هــــــــم د ژبــــــی یــــــــوه بـــــــڼـــــه ښـــــکــــاری

ژبــــــــــه د ســـــــــــــوچ د لــــــــوئـــــــــــیــــدونـــــــــښــــــه ده

چــــــې خــــپـــلــــــې ژبــــــی تـــــه قــــــام پــــــام نــــه کــــوی

نـــــــــــو ئــــــــی هـــــــمــــدا د ورکـــــــــېـــــدو نــــــــښــــه ده

بــــــې ژبــــــــــې قـــــــام وده کـــــــولـــــــــی نــــــــــه شــــــــــی

ژبـــــــه د قـــــــام د پــــــــرمــــــخــــــتــــــلـــــــو نـــــــــښــــه ده

ســـــتـوری پــــــښـــــتـــو بـــــانـــــدې پــښــــتـــو په کار ده

پـــــــه ژبـــــــــه نـــــــــنـــګ د نـــــــنــــــګــیـــالـــــو نـــښـــه ده

د اشـتهار اصول

چــې میـــنــه د چــا زړه کــې وي نـــو مــیـنــه بــــه پـــالــــي

مــیــن ددې حـــــقـــدار دې ، مـــــیـن ددې حـــــقـــدار دې

چـــې ســر څـــــوک د خــپــل قـــام او دوطـــن نـــه ځاروي

نصیــب ئې افــتـخـار دې، نـصـــیـب ئې افــتـــخــــار دې

مــنـمـه چې هــر چـا تـه لـیـلا خـپـله ښــایستــه ښــکــاري

صـفــت ئــې هــم پکــار دې، صفــــت ئـې هــم پــکــار دې

پـــردۍ  تــه بـــــه  بــد   نـه وایــــــي او خــپــلـــه به ستائــي

اصــــــول د اشــــــتـــهــار دې، اصــــول داشــــــتـهــار دې

کــبـیـر ســتـوری لـیـکــنـه کــې تــل دا اصـــول ســـاتــــي

اصـــول تـــــه وفـــــــا دار دې ، اصـــول تـــه وفــــا دار دې

ذهـني اوښـتون

یو ســـوچ و، اوده شوی چېرته جــېــل پــه اتــکـــړو کــې

راپــــاڅـېــدو د خـــــوبــه پــــه ســنـدرو او نــــغــمــو کــې

مسکـی شــو راتـه وي ویـل چې رښتیا سوچ ازاد شوی

کــــه غـــــــږ د ازادۍ دی پـــــه شــرنــګــار د زلــونــو کــې

ازاد یـــــم پـــــیــدا شــــــوی ازادۍ بـــــانــــدې مــیــن یـــم

ازاد مــې طبـیـت ( ۱) دې خــوشـال نــه یــم پــابــــنـدو کـې

مـــا غـــوږ کـې ورتــه وویـــــل ازادي د هــر چــا حـــق دې

خـــو دې ته هـم پـکـار دي اوښــتــون غــلام ذهــنــو کــې

غـلام ذهـــن خـو نـور د غــلامـۍ خـلاصــیــد ل غــواړي

د ذهـــــــن اوښـــــــتــون دې پـــــیــدا شــوی اولــسو کـــې

ازاد ســوچ بـــه ازاد وي پــــابــنــدي بــــه وي پــــابــــنــده

کــبــیــر ســتـوري راوړی تا ته زیـری پــه شـــعــرو کــې
ــــــــــــــــــــــــ

۱ ) خوی

زړونو ته لارې

پــه زړه کـــــې راســــره ئــې کــــه لــــه مـــخــې مې پــنا ئې

د خــیــال پــه ســردرو کــې راتــه خانـــدې په مسکــايـې

چــې تــه ئــې کـړې پیدا، زه خدای په تا باندې مین کړم

دا زه خـــــو یـــــم د ســـتــا کــه تــه زمــا نــه ئــې د چــا ئــې

د زړه نه زړه ته لار شته په دې هر څوک خــوپـــوهـــېــږي

چــــې زه وایــــم د ســتـا یــم تــــه بــــه هــم وائــې زمــا ئــې

چې ســتــوري داسـمان ټــول په تـعـظـیـم درتــه ولاړ دي

قــســــم دی مــلـــــکــه تـــه درنــګــــونـــــو د ښــکـــلا ئـــې
وار

د پـلار نـیـکـــه وار تـېـر شـو، وار زمـونـږه د پـښـتو دی

ورکـېـږو کــه یـــو نــــه شــو، ضــرورت د یــو کــېـدو دی

دوخـــت ســـره بـــه ځـــو یـا بـه وخـت ځـانــه ســره بــیـایـو

دوخـت سـره کـه ځـونـو زیـاتـې وخــت د خـــوځـېـدو دی

کـه وخـت ځان سـره بـیـایـو نـو د نـنـګ تـوره راواخـلــۍ

چې وخت ځان سره بـیـائې دا خـو کـار د نـنـګـیـالــو دی

مــیـراث د نـنـګ غـیـرت چـې د نـیـکـونـــو دی راپــاتـې

دا وخـت ځـان سره بیایو وخـت د وخـت د بـــدلـېـدو دی

چې ســتوری د ســبـا د خـپلـواک ژونــــد دی راخــتــلــی

د خــپـل مـلـک جوړېـدو تـه وخـت راغــلې د جرګــو دی

د باچا خان لار

فـکــرونــه مې ګـلـونــه شــول پــــه قــام بــــه ئــې شـیـنـدم

خـیـالــونــه مې ســازونــه شــول نــغــمـې د ژونــد، وهــم

خــوږه قــامــي نــغـمـه مــې شـــروع کــــړېــــده د ســــولې

لــه زور، زور پــیـــــدا کـــېــږي پــه زور کــلــي نــه کـــــوم

د زړه د مـــیــنـــې جــــــوش دی کــه دعــــقـل دلـــیــلــونــه

چې زور نـــه مــې نــفــرت دی ســر لـــه ســـولــــې ځــاروم

سور پوښ یم ستوری وايي سرې جـامې مې دي اغوسـتې

پــه  لار د بـاچـا خــان بــه قــــدم   ږدم  مـخـکـــــې  بــــه  ځـــــم

قناعت

یــوه هــیـلـه چــې ســـر شــي بــــلــه هــیــلـــه شـــــي پــیــدا

دې هــیــلــــو د انــســان تــه حــــد ټــاکــلــــی نــه دی چـــــا

دا هــیــلــې نــه خلاصــېـــږي نــا پـایــــانــه ســلـســلـــه ده

یــوازې قـــــنـــاعــــــت دی د دي هـــــیــلــــــو انـــــــتـــــــهـا

قــانـع چـې انــسان نــه شـي هــمـېـشـه به ســرګــردان وي

ګــالــــي بــــه کـــــړاوونـــــه مــنـډې تـــــرړې هـــــرې خـــوا

دا ســتــوری خـو قـانـع دې نور څه نه غـواړي له خــدایه

صرف یــــو مـــــوټـــی ابـــاده او ازاده پــــښـــتــونـــــخــوا
نوی ملالـۍ

ځـان دې سـپـېلـنـی که ! زار د خـپلـې پښتونخوا نه شه

ای پــښـتـنې پـــیـغـلـې د پـښـتـو د بــاغ بــاغــوانــه شـــه

دا پــښــتــنه خـــــاوره د وخـــت نــوې مـــلالــۍ غـــواړي

جــوړ کــړه یــو لــښـکـر د پـیـغـلو مخکـې ئې روانــه شه

وخـــــت نـــه ایـسـارېـږی قــافـــلـــې د ژونــد روانـــې دې

درومــه د مــنــــزل پــه لـــــور ډیــوه بــــلــه روښــــانــه شــه

ســتــوری بــه کــیــسې ســتــا د مـېړانې او غیرت کـوي

پــورتــه کــه جــنــډه د پــښــتـون جـګــه تــر اســمــانه شه

ادب

ادب ځــان پــرسـت نـه دی چې تـش خـپـل خـدمـت کـوي

ټــــولـــــنـــې د خـــــد مــــت نــــه ادب ځـــان نـــه بــېــلـــوي

ادب، ادب دپــاره هــســې تـــــور دی پــــــرې لـــګــیـــږي

د عـــــــقــل او مــنــــطــــق اصــول د تــور مــــــخ تـــــوروي

قــانــون کـې د منطق نه شته دی دا کــلــه کــېــدای شــي

هـــــــــد ف او وســــیــلــه چـــــې د ادب نــــــه جــــــــــوړوي

ادب خـــــو وســیــلــه ده پـــه خــــد مــــــت کــې د هــــد ف

هــــد ف تــــــه د ورتــــــــلـــو لاره دعـــــــقـــل رڼــــــــوي ( ۱ )
ادب چـــې وســـــــیــلــه د پـــــښــتـــــنــو د ابـــادۍ شــــــي

دا ســـتـوري لـــــه اســــــمــانــه پــرې ګـــلـــونــــــه وروي

ـــــــــــــــــــــــــــــــــــ

۱ ) رڼا کوي

سـباوون

مـــوږ پښتانـه یــو، پــښـتــو ژبـــه او قــانــون دی زمــوږ

پــه پــښـتو چــارې ســمـوو پـــښتــو ژوندون دی زمــوږ

پــېـژنـــــد ګـلــوي د هــر یــو قــام پــه ژبــه او دود کــېـږي

چې پــښتو وايي ، او پـښتو کوي پــښـــتــون دی زموږ

په تـش نــسـب بې له پــښـتو، پـښـتون کـېدای کله شي

پـښـتـانـه تـل وايــي پـــښـتـو ســره تــــړون دی زمـــوږ

پــښتونولي د ژوند بنسټ دې ســتــوری وايـي پـه جـار

د ژونــد تــیــارو کې پـښـتـونـوالـه سـبــاوون دی زمـوږ

د وطن ډاګونه

دا مــیــنه تــش ســـتا نـه ده، ټــول جـــهان پــه مـینه پايي

زما هــم زړه مــیـن دې ، چــې د عــشق ســــنــدرې وايــي

د ژونــد د ګـړنـګـونـو او تــکـــلـیـــفـونـــو بـــې پــروایـــم

دا مینه ده چې سم مــې سـربــازۍ مــیـدان تــه بــیـايــــي

پـــښـــتــون یــمــه مـلـــګـــرو زمـــا مــــیـنـه پــــښـتـــنـه ده

خـیـالـونــــه بـــه مـــې تــل د خـپـل وطـن ډاګـونـه ستايي

جذ به د قـــامـولـــۍ چـې پـښـتـونـخـوا کـې پــارېـــدلـې

نو تا ته کـېـنـاستل ســتــوری پـه کور کې کــلــه ښـا يــي
خـندا او ژړا

ما پـــتــه لــګــــولــې ، ژړا مــــــشــره لــــــه خـــنـــدا ده ( ۱ )
دا مــشــره د رقـــیــــــب ده، خــــو دا کــشــره يــې زمــا ده

ژړا نــــه مــې زړه تـور دی مــبـارک دې شـــي رقــیــب تــه

ژوند ښه دی په خندا کې چې خوښي اوخوشحالتیا ده

ماشوم چې چـېـرې وشـي لومړی ژاړي وروسته خاندي

ژړا ښــــکـاري نــســلـــي خو خـنــدا زده کــړه له د نــیا ده

خـند ېــږه راتـه خـانـده چې د ژوند ســتوری روښان شي

خـنـدا چـې پـکـــې نـــه وي د ژونـــدون خــــونــــه تـا لا ده

ــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ

۱ ) دا پته ما ته د  ودې د ساپوهنې سربېره زما د لمسي پوهیال ستوری د پوهنېزې څارنې په لړ کې لګېدلې ده. پوهیال ستوری په ۱۹۹۸/ ۳/ ۱۱نېټه زېږیدلی تر دري میاشتو پورې ئې وچه ژړا کوله چې اوښکې ورسره بدرګه نه وي، ورسته د درې میاشتو د ژړا سره اوښکې بدرګه شوې او په همدې وخت کې په مسکا چې د خندا لمړنۍ بڼه ده پیل وکړه، ددي څارنې په ترڅ کې دا خبره تائید شوه چې ژړا نه یوازې د خندا نه مشره ده بلکه په ډېره اندازه سره پیدايښتي ( یا نسلي ) او خندا د زده کړې په بنسټ منځ ته راځي

خپل دود

پـښـتانـــه هــــر چـیـرې خـــپـل دود، عـزت او پـت ساتې

د ســر پــه بــیه د خـــپــل قــام وطــن عــــظــــمـت ســـاتــې

د بـاچـا خـان سـیــاســي بچي کــه ډېر ټــولـي ټــولــي دي

بــیـرغ د ســولــې خــو يــې هــر ټــــولـــې اوچـــت ســاتــې

ګــــډه يــــې ژبــه ګــډ تــاریــخ دی بـېـلــیـدی کـلـــه شــــي

پــښـتونــولـــې ئـــــې د اولــس مــلــي وحــــــدت ســاتــې

خــیــر دی کــه ډلــــــي بــېــلـي بــېــلــي نـــظـــریــه یـــوه ده

ټـول قـام پرسـت خو د پـښـتو شان او شـوکـــــت ساتـــې

رقــیـبــه چېـــرته به پــټـېـږې پــښــتونـــخــوا جــوړېــــږې

ســتــوری د شـپـې تـــورو تیارو کــې روڼ  مــالت ساتې
ښـکلا پرست

څومره مزه چې ساقـی ستا په شونډو سرو کې شته دی

دومــره  مــزه   کــلـه د مـیـو پــه پــیـــالــو کـی شــــتــه دی

ښکلا پـرســت یــم ســاقــی تــش دا ســتا لـیـدوته درځم

د ښـکلا زور دی د مـسکا مـسـتو شیـبـو کــې شـتـه دی

مــا تــه د شونــډو شـربــت راکــه پــیــمـانــــــې نه غــواړم

عـشـق کې ثــواب د مـیــنـی تــنــدی مـاتوو کې شته دی

مــــــیـخــــانـه وتـــــړه راځــــه د ګــودر غــــــاړې تـــه ځــــو

نــشـه د مــیـو خــو کــونــړ د سـیــنـد اوبـو کـې شــتـه دی

هــلــته حـجــری د پښتنو پــه ټـــنــګ ټــکــور تــودی دی

دقـــام د مــیـنـی جــــوش د ســـتــوری ترانو کې شته دی
د ژوندون څراغ

زه پــــښـتـون زلـــــمی یــم پــښـتـنې مــور نـه پـیـدا یــمـه

مـیـنـه کـې د ښــکلـو زه مــیــن په پــښــتـونـــخـــــوا یـمـه

مـا پـــښــتـو کـــول د پــښــتــنې مــــور نـه زده کــــړي دي

پــت یـــــمــه، ښــــېـګــــړه یــــمـه، تــــــوره او وفــــا یــــمـه

مــیـنــه پښـتـنـه مـې پــه ځــوانـــۍ بــانــدې راغــلــــې ده

ځـکــــه د قــام مـیـنـه کـــې تـکـلـیـف نــه بــې پــر وا یــمـه

مــا تــورو تــــیــارو کې د ژونـــدون څراغ  بــل کــړی دي

اوســــمه پــه غـرونــــو کـــــې د غــــرو د ســــر رڼــا یــــمــه

قــام تــه مــې د ســــولـــــــې ازادۍ پــــیـــغــام راوړی دې

زیـــــری د ژونــــدون یــــم  رڼــــا ســـتــوری  د سـبـا یــمــه

سـر ټـیټی مـشر

د هـــــغــه مـــــشـر ســــــر ټـــــیــــټ دی نــــه جــــګــــــــېــږي

چــــــې د خـــــپـــل اولـــــس پــــــه ژبــــه نــــــه پــــوهـــېــږي

چــــــې د خــــــپـل کـــلـــــتــور او ژبــــې نــــــه پــــــردی وي

داســــــــې مـــــــشــر د قـــــــــام کــــــلـــــه پـــــکـــارېــــــــږي

د ســر ټــــیــــټ مــــشـر پــســې مــــــه ځــــه پـــــښــــــتــونـه

د هــــغــه ســــــر چـــې ټــیــــټــــېـــږي ســتـا ټــــیـــټـــېــــږي

ســتــا شــمــلــــه د اســــمــــان ســتــورو تــــــه رســــــېــږي

ټــــــیـــــټ ســـــر کــلــه دې شــــمــلـــــې ســره جــــــوړېـــږي
د مـینې افـتخار

رښــتــیــا چــې مـلـکـــــه ئــــــی د رنــګـــــونــــو د ښــکــلا

ښــکــلا تــه دې ســجــده کــړی ښــکــلاګـانــــې د دنـــیــا

ښـایــســت دی د مـــــیـــــــنــو د زړه مــــیــنــه تــــــــــودوی

د ســرو ګــلــــــونـــــو څــانـــګــــې تـه په بــرخــه ئــی د چــا

د ســر پــه بــــــیــه اخـــــلـــم ســتــا د مـــیــــنــې افـتــخــــار

بــاقــــــی بـــه څـومــــــــــره نــور شــم راتــه ووایـــــه صــفـا

دا ســتــوری کــړی پــوښــتنــنه درنــــــه غــــواړی اجــازه

دا تــه د ګــل په رنـګ ئی؟ کـــه ګـل رنـــګ اخستی ستا

قوت

چې څـاڅکي څـاڅکي يو ځای شي غټ سیند شي جوړولـی

یــــووالـــــي کـــې ډ ېــــروالـــی د قــــوت دی مــا لـیـدلـی

یــو کـــڼـکــی خــو کــمـزوری وي په لـــږ څه زور ماتېږي

ګــېـډۍ د کـــڼـکـــو څـــوک اســـانـــه نـــه شـــي مـاتـولـی

وحــدت چې د مــوټــر  پــرزو کې وي نــو حــرکــت کــړي

مــوټـــر پــرزې پــرزې کــه بــیـا خــونـه شــي خــوزېــدلـی

که غــواړې تـرقـې ســتـوری د قـام د وحــدت غــم خـوره

ټـوټـې ټــوټــې چـې قـام وي خـپل ژونـد نه شـي سمولـی

د سـوچ ازادي

پـه ســوله او ورورولۍ کــه مـې سر لاړ شي لاړ دي شي

د ســوچ پــه ازادۍ کـــه مــــې ســر لاړ شــي لاړ دي شــي

ازاد یــم پــیــدا شـــوی ازدۍ بــانــــدې مــې نــــنــګ دی

د قــام پـه خپـلواکۍ که مې سر لاړ شي لاړ شي دي شي

پښتو ته خـدای پیدا کړم پښـتـونـواله مې ژوندون دي

د ژونـــد پــه سـوکالــۍ کـه مې سر لاړ شـي لاړ دي شـي

د زړه د مـیـنـې جـوش دي ځـکه ســتـوری په جــار وائـي

پـه قــــام او قــامـولــــۍ کــه مــې ســـرلاړ شــي دي شـــي

د قـام ننګ

مــطرب یــمه د ســولې مست د خپل رباب په شرنګ یم

ســولــــه مـــې نــــارا ده او د جـــنـګ ســره په جــــنګ یــم

زه د بــــاچـــا خـــان د ســور پــوښــانــو دود ساتــلــی شـم

لاره مـــې پــښــتــو ده د پـــښـــتـــو د لار پــــتــــنــګ یــــم

زه قـــلـــــم نـــه تــــوره جــــوړوم، تــــوره تـــرې غـــواړمـــه

تــــــوره د قــلــم پـــــه لاس ولاړ د قــــام پــــه نــــنـــګ یــــم

زه جـــنــډه د ســولـــې پــه اســـمـان کـــې رپــــول غـــواړم

ســتــوری د ژونــــدون یــم او دســولـې په رنګ رنګ یم
جګې شـملې

پـښتون کړم خـدای پـيدا او پـه پښـتو باندې مین شوم

د ښـکلــې پـښـتـونـخـوا پـــه سـردرو بـانــدې مـین شوم

پـېـژنـــد چـې مـــې د قـام پــکـې ځـلـېـږي پـــه نـــړۍ کــې

د نـنـګ جـګـو شـملـو قـامـــي جـامـــو بانــدې مین شوم

کـــوي چـــې پـښتانه پــکــې د خـپـل مـېـلـــمـه پــــالـــــنـه

د قــام اولــس دیـــرو او پـه حـجــرو بــانــدې مــیــن شوم

پــــښـــتـو بـــه تـــل کـــوم او پـښـتـونـوالــه بــــه ســــاتــــم

ســتــوری د پــښـتـو یــم پــه جـرګـو بــانــدې مــیــن شوم

د ژوند بازار

د ژونـــــد ون بـــــازار چــلـېــږي پـــه عـرضه او تــقــاضـــا

ارزښـــت کـم د هـغـه څـــه وي چـــې د څــه نــه وي اړتــیــا

ضــرورت دا یــجـــاد مـــورده ضـــرورت چې شي پــیـدا

ســــړی ګــرځـــي لـــټـوي ئـې پـه هــر لــوري پــه هــر خــوا

چــې ټــوټـــې ټـــوټـــې وجـود وي پـکې نـه اوسـېـږي سا

سـا بــه هــلــه پکې اوسي چې پــیـونـد شـي ټــوټـې بــیـا

دقـامـــي وحـــدت د لارې بـــه لــټــون کـــــړي خــامـــخـــا

ستوری ژونــد که د پت غواړي او د قام خپل پرمختیا
خیـالي نړۍ

د انــــــســـان  د دمـــــــــــاغ  کـــــــلــــــــه  دا خــــــــــطـــــــا ده

دا خــــیـــالـــي نــــړۍ خـــــو هـــــم رښـــتـــیــا پـــــــیـــدا ده

د یـــــــــوه مـــــوجــــــــود اړخــــــونـــــه مـــتـــــضــــــــاد دي

حــــقــــــیـــــقــــي نــــړۍ مــــــادي، خـــیــالـــي مــــانـــــا ده

حـــقــــیـــقـــي نـــــړۍ کــــې قـــیــد او پـــاپـــنـــدي شـــتــه

دا خــــــــــیـــالــــــي نـــــــړۍ د قـــــیـــده بــــــــې پــــــــروا ده

ازادۍ کـــــــــه پـــــــابـــــــــنــدي وه ســــتــــوری وائــــــي

ما ســتــا يــلـــې خــپــلــه ښـکلــې پـــښــــتـونــــخــــــوا ده
د سـولې جایزه

ښــادي چــې د قـامي وحدت مې خیال کې ځــنګـېـد لــه

نــــغـمــه د نــــوي ژونــــد د پــــښـتونــــوالــــې غــږېــدلــه

غوټــــۍ وي پــــه بــاغــونــــو کــې د ګـلــــو غــوړېــدلــې

بلـبـلــو تــرانـــه قــامـــــې پــــه خـــــونــــد ورتــــه ویــــــلـــه

نــفــــاق وه کــــډه کـــړې ورورولــــي وه پښــتون قام کې

جــــــنــــت کـــې خــوشـحــالــي د بــــاچــاخـان ارواکــولـه

لــیـکــوال، هــنـرمـــنـــدان او شـــاعــران وو جرګه شوي

د ســــولــې جـــایــــزه د ســتــوري شـــعـر تـــــرې وګـټـلـــه

ښـکلا

یـــــو زوړ د مــیــنـــې ســــوچ دي خـــاطــــره ده دګـلــونــو

کــــــه نــــوې نــــــــنــداره ده د ګــلــــــونــــو درنــګـــــونـــــو

اظــهــار مـې دي د مــیــنــــې خــــاطــــره کــه نـــنـــداره ده

په دواړو کې ښـکلا ده صـرف توپـیر دي د وخـــتــونـــو

د وخـت سـره بـه ځـمـه یـابـــه وخـــت ځـــان ســره بــیــایــم

مـرام تـه نـه رسـېـږي څـوک پـه کــټ کــې پــه خــوبـــونــو

ســوچـونـه پــښـتـني ســتـوری عمل جامـو کې نـــغـــاړه

عمل چـــې پــکــې نـــه وي هــسې نــه شي  په  ســوچـونــو
د خـټو کور

زه پــه حجــرو کــې یــم لــوي شي ټنګ ټکـور خـــوښــوم

د فـن پــه غــیـږ کې د ادب او سـیاســـت شور خــوښـــوم

وروري مـــــنـم غـــــلامــــې نــــه مـــــنـم پــــه جــار وایـــمه

د ورورولۍ جـذبـه په زړه کې لـــور پــه لـــور خـــوښـــوم

د بـل پــــه مـــــټـو کـــــه لــوئــــېــږم هــډو لـوئ دي نـه شـم

پــښـتون ځـلــمــې یــم زه د خـپـلـو مـــټـو زور خـــوښـــوم

قام په سیاسي ، ثقافتي پــیــژنــد ســیــنګار غــواړمـــه

زړه او دمــــاغ کــــې د پــښــتــو د مـیــــنې اور خــوښــوم

د پــــردیــسۍ د ژونـــــد مــاڼـــــۍ کــې ګــلان کـلــه کــرم

زه  کــبـیر ســــتوری د وطــــن د خـــټـو کــــور خـــوښـــوم

د مـیو یارانه

ســـاقـــي راځــه زمــونــږ په چــم کې میـخـانـه جـوړه کـړه

یــوه چــــنــه پــکــې د مــیــنــې مـســتــانــه جـــــوړه کـــــړه

چـــنــه د میـنې په نغــمو او ټــنــګ ټــکــور ګــرمــه کـــړه

د ځـــــــان مــــــیـن تـــــه د  درتـلــو  بـــــهــــانــه جــوړه کــړه

شیخ ته هم نغده اوس رسېږي نـسـیـا نــه غــواړي نــــور

پـــــټــه ئـــــې کــلــــي کــې د مـــیــو یــارانــه جـــــوړه کـــړه

کـــه مـیــخــانــې تــه چــېــرې راغی خیر دی مـه ئــې شړه

غــټـه پـیـالــــه ورتـه د مــــیــو جــــانــــانــه جـــــــوړه کــــړه

ستوری ځوانې په نشه مست دی تش ګپ شپ ته درځي

ورتـه د سـرو شـونــــډو شـربــت نه پــیـمانـه جـــوړه کـــړه
ښکلی تـماشـه

د خــیــالــه جـــــوړه شـــــوې نــــغــــاره فــــــکــــرو هـــــلــــه

څـــه ښـــکلـــــې تـــــماشـــا وه تـــمـاشـــا ئـــــی مــا کولــــه

بــلـبـلـــــې د بــاغـــــونــو نـــــه ګـــډا تــــه وی راغــــــلــــــی

ســاقــی د بــنګ پــیـالـه لاس کې هــر چــا تــه ورکــولـــه

راجــــــــمـــع و رنــګــــونــــــه د ښــــکـلا مــــسـابـــــــقــه وه

ښــــــکـــلا د قـــــامــولــۍ د ښــایــسـت مــیـره ( ۱ ) وخـتله

د ســـتـورو مـــشـالـــونــه لـــګــیـدلــــی و اســـمــان کـــې

رڼــــــــا د پــښــتـونــوالـــې ئــــی هــر خــواتــه خــــورولــــه
                   ــــــــــــــــــــــــ                     
                                میره :   مشره 
د ژوند سـردرې

کــه ګـــــلان وکـــــری د ژونـــــد د ســــردرو پــــه څـــوکــو

زه بـــه ئـــی سیل لـــــره درځــم د جـګــو غــرو پــه څـوکــو

چې طبیعی ( ۱ ) ښایست دی وران نشی سینګار مه کـوه

پــیــوی دی خــیــر دی چې ځنګــیږی د کمڅو په څوکو

کــه چــا خــــبــر دی د راتــلــو زمــونــــږ مــالــــت تــه راوړ

لار بـــــه جـــــارو کـــــړم ســتا د پــاره د بــڼــو پــه څــوکــو

چـــــې دی نــــظـــر د تــورو ســتــرګـو د نــظــره نــــه شــــی

د نـظـر مــاتــی اور بــه بــل کــړم سـپـیـلـنـو پـــه څــوکــــو

مــیــنــه د زړړه خــبــره ده، د زور قــانـــــون نــــــه مــــــنــی

سـتوری  ګواه ( ۲ )  دی  مینه  نه  شی  د  بر چو ( ۳ )  په څــوکـو
  ــــــــــــــــــــــــــــــــــــــــــــــــــــــــــــــــــــــــ

۱  ) قدرتی ، ساده          ۲ ) شاهد                       ۳ ) نیزو

د یـار مـسکا

طبیـــبه ځـــه پــــــازه ( ۱) دې کــلــه پــه دوا کــې شــتـه دې

رنــځــور د مــینې ته درمل د یار مسکـا کــې شــتــه دې

ښــکــلا بــنــیـاد د مــیــنــتوب ده ښکلي میـــنــه غــواړم

د مــیــنـې کــور کــلی د ښکلو په ښــکـلا کــې شــتـه دې

ښـــــکـــلا پـــرســـــت څــــلـه یــورپ او امــریــکـا لــټـوي

د ښـکلا زور خو دنګو غرو دپښتونخوا کې شــتــه دې

د ســیــــنـد اوبـــــو کـــــې ئــــــې نــشــه د ازادۍ پــرتــه ده

د نــــنـــګ وړانـــګـــی ئې د ســتـورو په رڼا کې شته دې

ــــــــــــــــــــــــــــــــــــــ

۱ ) اغېزه ، تاثیر ، اثر

د وطن مینه

پــــــه هــــــغـــه مــــــیـــن پـــــــکــــار دی افـــــــــــتــــخـــــــار

چـــــــې پـــــه مـــــیـــنــه د وطــــــن کـــــړی خــپــل ســــر زار

د بـــخـــــت ســـتــوری ئــــی ځــلـــیــږی پـــه اسـمــان کـــې

چـــــې څـــــوک ولــــــری د خـــــپـــل وطــــــــن اخــــتــــیــار
مین

خـــــــدای دې تــا کـــانــــــدی مــیـــن چــــې مـــاتــه نه وی

ددی ښــکــلـــــو د یـــــارۍ نـــــه لاس پــــــه ســــــره شــــــــه

چـــــې د شــپــــې ســـــتــوری راخــــــېــژی راتــــــه وائــــی

کــــــه مــیـــن ئــــــی نــــــو د یـــــار غـــــېـــږی تــــــه ورشــــه

د پـښتنو انا

پــریکــــړه پـــاس د پښـتـونـخـوا شـوه خوشـحـالي شوه

د قـــــــــامـــــونــــــو ســـــره جــــوړه مـــو ســـیـالــــي شــــوه

زرغــــــونــــــې انـــــــا ټــــــکـــری خــپـل ورپـــه ســــر کـــــړ

چـــــــې انـــــا د پــــښــتــنـو نــــــســیــــــم ولــــــي شـــــــــــوه

د مــیــرویـــس نـــیــکــه پــټــــکــی د افــــضل خـــان شـــو

چــې ئــې « غـــږ د پــښــتــونــخـوا » رښــتـــیـــنولــي شــوه

د پـــــښـــــتــون د اقـــــبــال ســـــتــوری بــــــه ځـــلـــیـــږي

چـــې ژونــدۍ پـــکـــې پــښــتــو پښـتونـــــولـــــي شــــوه

د قلم توره

پــــــتــمـن ژونــــد ګــــوره فـــــولاد پــــه تـــوره نــــه شـــــي

قـــــلـــــم واخــــــلـــــــــه د قــــلـــــم پـــــه تــــــوره ښـــــه شـــي

د فـــــــولاد تـــــوره کـــــه هــــــر څــــومــــــره تــــــېــره شـــي

یـــــا بــــه وژنــــي یـــــابـــه مـــــري نــــــودا بـــه څــــه شـــــي

پـــــــه زور کــــلــــي کــــلـــــه کــــــــــېـــږي دا مــــــــتـــل دی

اخـــــــــر نــــــاچــــــار دســـولــــــې پــــــــه لار تـــلـــه شـــــــي

د بـــــخـــــت ســتــوری ئــې تـــیــاره نـــه وي نــو څــه وي؟

چـــــــې د چـــــــا د ورور عــــــزیــــز ســــــره پـــتــنــــه شــــي

پیژند

پــیــژنــد د هــر  شــی پـه  توپیر  او  پر تـلــو (۱ ) کې ګــوری

د ازادۍ اواز شــــــرنــــــګــا د زلـــــونــــــو کــــــې ګـــوری

قــامـــی شـــــاعــر د مـــیـــــخــانـــــې دروازه نــه ټـــکــوی

نـــشـه دمــیــو یـــــئ د خـــپــل وطــن اوبـــو کـــې ګـــوری

دود دې ورپــاتــې د ســاقــی او مــیــخـانــــې ادب کـــې

ځکــه ئې یــاد دشــعــر فــن په ســلــســلــــو کــې ګــــوری

د تــورو   زلــفــو  پـــه  خـیـالـونـــو شـــاعــر مــه  ګرموۍ ( ۲ )
تــمــه د حــوروهــم د شیـخ اوږدو سـجــدو کـــې ګـــوری

زه ورتــــه نــیــمه شــپــه د سـتورو پـــه رڼـــا کـــې ورځـــم

ټــــنــــګ او ټــکـــور چـیــرې د ېـــرو د پښتنو کې ګوری
ــــــــــــــــــــــــــــــــــــــــــــــــــــــــــــــ
۱ ) پرتله :  مقایسه
۲ ) ګرموی  : ملامتوی ، پړ کوی

د نفـاق رنځ

اوس کــه خــپــل جـــــنــت وطـــــن کــــې بــــې وطـن یـــــــم

خـــــــو اخـــــر ددې وطـــــن اصـــلـــــی څـــښــــــــتــن یـــــــم

د نــــــفــــــاق رنـــــځ راکـــــــې ګـــــــــډ دی نــــــاتــــوان یـــم

کـــــه یـــو ځـــل پــــــه اتــــــفـــاق شـــــــم تـــــــوانــــمـــن یــم

د نـــــــــفـــاق درنـــــــځ لــــــه درده کـــــــــــه زه روغ شــــــــــم

بـــیــا مــــــې ګـــوره چــــــې د خـــپـــل وطن واکـــمــن یـــم

د غـــاټــــــول د ګــل پــه بــــــوی کــــې یــم لـــــوی شــــــوی

پــروت ددنــګــــو دنــــګــــو غـــــرونـــــو پــــه لــــمـــن یـــم

ســـاه مــــې واخـــلــــه خـــو پــــښــتــو رانــه وانـــه خــلـــی

زه پـــښـــتون یــــم پـــــه پـــښـتـو بـــانــــــدې پــتــمــن یـــم

کـــــه زمــــا ســــتــوری پـــــــه قـــــبــــر چــــــیـرې راشـــــــی

پــــه پــــښـــــتــو راتــــــه دوعـــــا کــــــړه پــری مــیـن یـــــم

د مـینې دود

بــیــنـا ســتـرګــې بــــه څــه کـــــړم چـــې لـیـدل نــه دي روا

دامــه وایـــه  چــــــې  ښــــکــلــــو تــــه کــــتــل نـــه دي روا

چې ســتـرګــې خـدای راکـړي نـو د یـار مخ ته بــه ګــورم

د مـســتـو سـتـرګــو جــنــګ کــې پـه شا تـلــل نه دي روا

مــنــکــر چې پــه کــتـو وي دا پــخـــپـلــه لـــوۍ ګــنــاه ده

رښــتــیــنــــــی مــســلـــمـان تـــــه دروغ  ویــل نــه دی روا

چې مینه پــښــتــنه شــي نــنــګ پــښـتو ورسره  مل شي

پــښــتــون تـــــه لـــــه پــښــتــو نــــــه، تــــېــرېــدل نـــه روا

د ښـکلـی پښتونخوا نه ستوری سترګې بل خوانه کړي

مــیــن تــــه دود د مــــیـــــنــې مـــــــاتـــــــول نـــــــه  دي روا
قضـاوت

قــــــضـــــاوت  خــــلــــــــکــــــــه  د ګــــــــټـــو دی  بــــــــازار

یـــو تـــــــه ښــــــکــاري ســپــېــره  ډاک  بـــل تــــه ګــلـــزار

یــو ځـــای ښـــه بـــل ځــــاي د بـــــد پـــه نــــوم یـــادیـــــږي

ښـــــه او بـــــــــــــد دي د انـــــــــســـــان د وجــــــــــدان کـــار

تـــــوپـــیـر هـــــم شـــتــه د ټـــــولـــــنــو پـــــه وجـــــدان کـې

یــــــــو کــــې وي ســـــړی شـــاهــــکــار بــل کـــــې غــــدار

حـیـــقـــیـــقــت هـــم نـــسبــتــی ( ۱ ) دې ســـــتــوری وائــي

بــــــېــل بـــــېــل دې د هــــــــر انــســان ذهــنــي مــعـــــیــار

ــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ
۱ ) ( Relative ) د فلسفۍ لفظ یا استلا ( اصطلاح ) او قطعی ( Absolute  ) ضد دی

دېره

خـــــوشـــــبـــويــــــي چـــــې دي د زلــــــفــو راخــوره شـــوه

د ګــلـــــــونــــو خـــــوشـــــبـــويــــــې صـــــــــدقــــــه شـــــــوه

بـــــلــــــبــلان بـــــه زیــاتـــــــي څـــــه کــوي پـــــه بـــاغ کــې

بــس دا ســتــا څـــــــڼــــو اوربـــــل کــې ئـــــې دېــــره شــوه

پـــــتــنــــګــانــــو  ســر  تــــه  هـــــم  دې  الله  خـــیــر  کــــړي

چــې  ډېـــــوه  د ښــــکــلــي  مـــخ  دي  ورښـــــکـاره شـــوه

تـا چـــې رنــګ د پــښــتـونــــوالــــي عــشــق تــــه ورکــــړ

پــښــتـــــنــه مــیــــــنــه مــــــې لا پـــســـې تــــــــوده شــــــوه

چــــــې دي ســـــــتـــوری د ټــکــــــري پــه ســـــر ځـلــیــږي

نــــو پــــه زړه د رقــیــبــــانــــو بـــــانــــدې شــــــپــه شــــــوه
عـشق
دوام د انسانـیــت  دی عـــــشــق انــــسان تــــــــه دي روا

پــه سـپــیــنــو لـېــچــو خوب پـــکــې جــانـــان ته دی روا

روا او نــــاروا څـــه دي دا حـکــــــم د وجــــــــــدان ( ۱ ) دی

انــسـان تــــه دي روا چـــــې څــــه وجـــــــدان تــــه دي روا

وجـــــدان خــــــو د مــیــن پـــــابــنــدي نـه لـګـۍ په عشق

بس دا وايي چې عــشــق خـو ټــــول جـــهــان تـــه دی روا

پــه عـشـق کـــې د وطـن کـه دي قامي وحدت ارمان وي

نـــــو ځــــه مــــه ایــسارېــــږه کــــار ارمــــان تـــــــه دی روا

نــظــر د قـامــولــۍ ته ســتــوری ځواک د عــمــل ورکـــه

د قـــام د مـیــنـې حــــس خـــو زوړ او ځــــوان تـــه دی روا
ــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ

۱ ) وجدان یا اخلاقي زه په انسان کې یو قوت دی چې په ښو،بدو،روا او نارواقضاوت کوي او څاري ئې

د قـسمت ویش

زاهـــــده مــا عــشــق په دنــیــا تــا پــه عــقــبــا اخــیستی

نــصیـب دې خـپـل دی ما په لاس او تا نـیـسیا اخـستی

تـــه حــورې ســتا یــه، زه بــــه سـتا یــم د وطــن ســردرې

د قســمت ویـش کـی خو ما عشق د پښتونخوا اخـسـتی

هـــــره  دره کـــــی  ښـــــکــلا ګــانــــو  غـــــــزونــې  کــــــړی

ښــکلا پــرســت یــم حــفــاظـــت مـی د ښــکـلا اخســـتی

چې د قامی وحدت غوټۍ ( ۱ ) مې په چمن کی ګــل شـی

د بــاچــا خــان پـــــه پــل قـــــدم مـــــې بــر مــلا اخــســتـی

د شــپـې چـې ســـتــوری پښتونخوا د سردرو پیره کړی

د مــیــنــــی زور دی د وطــــن غـــم او ســـــودا اخـــســتی
ــــــــــــــــــــــ
۱ ) کلۍ

ګلـشن

پـــــاکـــه ربـــــــه جــــــوړ زمـــــــــونــــــــــږه کــــــــړه وطـــــــن

پــښــتــانــه پــــه خـــــپــل وطـــــن کـــــی کـــــړه واکـــــمــن

چــې د شــپــــې پــښـــتــون  بــــلــبــل پــکـــــې چـــغــیــږی

راکـــــــــه ســتـــورو د اســــمــان لانــــــدې ګــــلــــــــشـــن
د عشق اور

بــــــــــورا څـــــــه کـــــــول پـــــــه بــــــوټـــــی کــــــی د ګـــل

چـــې د عــــــشــق پــــــه اور ســـتــــی نــــــه وی ګــوګـــــــل

چــــــــې ئــــي حـــس د قـــــام د مــیــنــې زړه کـــی نـــه وای

د پــــښــــــتــون ســــــره بــــــه نـــــه وای ســــتــوری مــــــل

د مـنطق اصول

کـــه څــــــوک راوړي چـــا تـــــه یـــار د مــــــرګ خـــــــــبــــر

زړه غـــمــــجــــن شــــي پـــــه ژړا بـــــانــــــدې شـــــي ســـــر

پــه کـــــوتـــــک بـــــانـــدې وهــــلـــــی دې چـــــــا نـــــه دی

دا خـــــــــو تـــــــــش د خـــــــــــــولـــــې خـــــــبــرې دي اثــــــر

پـــــه روزنــــــه کــــې کـــــوتــــک ځیـنـې کــار مـــه اخـــلـه

د مــــــنـــــطـــق اصـــــــــول  ډېـــر  زیـــــات  دې مــعـــتـــبــر

کــــــــه غـــــــزا کـــــــــړې د قـــلــــــم تـــــــوره راواخــــــــــلــه

ســـتـــوری دا د غــــــــــزا شـــــــــــکـــــل دی بــــــــهــــتـــر

فن د مـیـنې

فــــن  د مـــیــــنـــې د ژونـــــــد راز  دی پــــــوهــــــیـدل دي

جــــــام  د مـــــــیـو د ســاقـــي پــــه  خــاطـــــر څــــــښـل دي

ځــــواک د مـــیـنـی مـــخـــــتـــلـــف  رنـــګــــونــــه نـیـسـي

ټــــــولــــــنــــیــز  رنــــګ  ئــې لــــه  یــار ســر ځـــــارول  دي

ګــرانـــښــت  هـم  د مـیـنې رنـــګ  دې بــــل  څــــه  نـــــدي

د ښــــکــــلا او ښـــــایــــســـتـــونـــــو پـــــــت  پــــالــــل دي

انـــــــــرژي د کـــــار اصــلـــي رنـــــــګ دي د مـــیــــــــنــــې

د جـــــــانـــــان پــــــه لــــور ګـــامـــــونــــــه اخــســـــتــل دي

تـــولــــــیـدي خــــوي لــــــري مـیــــنـه ســـتــوری  وائـــــي

مـــیـنـه  ځــــــیــږنـــــده  د  ژونـــــد ده ، ژونــد سـاتــل  دي
د ځواک چـینه

ورکړه وخت د کار د پـاره، چـې بـری او پـرمـخـتــــیـا ده

ورکړه وخت د سوچ د پاره،چې د ځواک چیـنه اشـنـا ده

ورکړه وخت لوبو د پاره، پکې پروت د ځـوانــۍ رازدی

ورکړه وخت د لـوسـت د پـاره، چـې د پـوهـی دا بیـنا ده

ورکړه وخت مهربانـۍ تـه، دا خوپیل د خوشحالۍ دی

ورکړه وخت خوښۍ د پاره، خوشـحـالـي د روح غذا ده

ورکړه وخت د خـیال د پاره، چې د هسک ستورو ته لار ده
ورکړه وخت مینې د پاره، چې د ژوند خوښي رښتیا ده
پـیـدایـښـتی حق

ازادۍ  نــــــــه پـــــرتـــــه ژونـــــد خــــو بـــې مــــانــــــان دې

ازادي پـــــــیــدایــــښــــتــي حــــــــــق د هــــــــر چــــــــــا دې

څــــــــوک غـــــــلام د مـــــــوره نــــــدی پـــــــیـــدا شـــــــوی

ســــــتــوری وايــــــي چــــــې انـــســـان ازاد پـــــــیـــدا دې
ژبـه

د هــــر قــــام پـــــیـژنـــد پــــه ژبــــه او کــلــتــور کـــېـږي

پـــــه بــــرکـــت د ژبـــــې قــــام هــسک شـــــی جـــګـېـږي

چــــې پــــه خــــپـلـــــه پــــښـتـو ژبــــه نــــــه پـــــــوهـــــېــږي

ســـتـوری څـــــه پـــــرې کـــــــه پـــــه ســــل ژبــو ګــــړېـــږي

بـدی

داخــپل چـې څوک خـپل نکړی پردی کله خـپـلـوی شی

انسان چې شی بد بخـته خپل کلتور( ۱ ) ځـنی پردی شی

بس خـپل پـیــژنـد ئـي ( ۲ ) ورک شی د بـل نـشی اخستی

پــه داســی رنــځ اخـــته شـی چې نه مری نه رغـېدی شی

د قــام نـه پــکارېــږی چـې پــه خـپـلــه ژبــه ګــونـــګ وی

کـه زر ژبــــې ئـــی زده وی پــه زر ژبــو ګـــــړیــــدی شـــــی

په داســی لـیکــوالانـــــو او پـــوهـــانــو ســــتـوری څـــــه

خــد مـت  چې د پــردۍ  ژبـی کـړی  خــپـلـی  ته بدې شی

ـــــــــــــــــــــــــــــــ
۱ ) کلچر، رواج

۲)  تشخص
د سـولي جـنـډه

ســر نـه تــېــرېــږي پــښـتونــخـوا نه تــېــرېـــدلــی نه شي

زړه مـې پـښــتـون دی بې پــښــتو ژوندون کولی نه شي

یا به واک خپل کړي د وطن یا بـــه ترې ځان ځـــار کــړي

پـه خــپـل وطـن کې اقـتـدار پــــردی زغــــمـلـــی نه شــي

جــــنــــډه د ســـولــــې جـګـــوي د بــاچـا خـان بـــچــي دي

ورورولــــــي غـــواړي غــلامـي د چـا مــنــلــــی نــه شـــي

د ســـــتــوري زړه کـــې اتـــفــاق د پـــښــتـنـو ارمـــان دي

بــــې اتــــفــاقــه قــام مــنــزل تــه رســــېــدلـــي نــــه شـــــي

خیـال
چې خـیـال مــــې و څــېـړلـــو راښـکــاره ئـــې  شــوه مـانـا

بـېــلــګــه  ده د جـــــنــت  خـــــدای  پــیـدا کــړی  پـه  دنـیا

څــــــــه چـــــې پــه جـــــنــــت کــې چــا ســـتـائــــيـــلــــي دي

خـــــیـــال کـــــــــې مـــــــــې هــمــاغــــه څــه لـــــیـــدلــي دي

هـــــیــــــلـــــې د زړه ســـــــــــــر تــــــــه رســـــــــېـــــدلـــي دي

خــیــال کـــې کـــــــه څــه غـــواړی در ســـېــږي خــامــخـــا

بـېــلــګــه  ده د جـــــنــت  خـــــدای  پــیـدا کــړی  پـه  دنـیا
خـــــیــال کـــــې د جــانــان کـــــور تـــــــه ورتــــلــــــی شــــی

خــــــــیــــال کــــې جــــانـــــان کــور تــه راوســتـــلــی شـــي

خیــال کــــــې جــانـــــان غـــــېـــږ کــــې لــوبـــــولـــــی شــي

خـیـال کې پـابـنــدي نـه شـتـه پـــــه مــیــنــه د هــــیــــچــــا

بـېــلــګــه  ده د جـــــنــت  خـــــدای  پــیـدا کــړی  پـه  دنـیا
خـــــیــال کـــې د  ( وخــــت ځــــای ) تــــا ثــیــر کــمــــېــږي

خــیـال کــــــــې وخـــــت پـــــه څـــټ او مــــخــتـــه کـــېــږي

خـــــیـــــال کــــــــې هـــــــــــــر چــــېــــرې ســــــړی رســـېــږي

خــــــــــیــال کـــــې ازادي ده دا د ســـــتــوری ده ویـــــــــنــا

بـېــلــګــه  ده  د جـــــنــت   خـــــدای   پــیـدا کــړی  پـه   دنـیا 
هسې خـواري

هــســــــې خـــــــــواري کــــــــړي زده کــــــــولـــــی نــــــشــي

کـــــارغــــــــــه د زرکــــې پـــــــه شـــــان تـــلـــــلـــــی نــشــي

ځـــان بـــــه تـــــبـــاه کــــــــړي کـــــه تـــــرې لانـــــدې وتــــــو

مـــــــېــــږي د اوښ هــــــومـــــره  بـــــار وړلــــــی نــــــــشــي

تـــــــــش پـــــــــه وزرو الــــــــــوتـــــــــل خـــــــــــونـــــــــــه دې

د چــــــــــــرګ وزر شــــــتـــه الــــــــوتـــــلـــــــې نـــــــشـــــــــي

ســــتــوری پـــــښــــتـــون  بـــه  ئـــــی څـــوک څنـګ وګڼی

څـــــــــوک چــــــې  پــښــتــون  ځـــانــــــتــه ویــلــی نــشـــي
نـغـاري

پـــیـروني پریــوتلي ( ۱ )                        تـــلـــې راوخــــتــلـــې

نور به رڼــا وي مالــت                             تـــر وږمــی ووتـلـــې

ریــبـاره وایـــه ورتـــــه                       رقـیـب دي وبـــایــلـلـې

د جانان غــېږې ته ځـه                        جـانــان دي وګـــټــلــې

قامی وحدت جوړېـږي                          نـــــغــاري ووهــلــــې

د سبا ستوری خېـــژي                        غـــمــازه کـــــیــوتــلـې

ـــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ
۱ ) پیر وني او تلي : پیروني یو ډول جګ ( ګڼ ) ستوری دي تلي هم ستوري دي. په پخوا وختونو کې چې ساعتونه نه وو ستوري په کلیوالو سیمو ( منطقو ) کې د وخت د معلومولو وسیله وه، په تېره بیا د روژې په میاشت کې «پیروني پریوتلي ، تلی راوختلی» د چر بانګ یا پیشنمي د وخت ناره وه چې د پشنمي په مهال کې به پیرونۍ ستوري پریوتلې اوتلی ستوري به راختل.

یـو ټـبـر

یــــــــــــــــــو  ورځـــــــــــــــــــې  چـــــــــــــــــــا ویـــــــــــلـــــــــــــي

چـــــــــــــې  اســــــــــمـــــان  تـــــــــه  مـــــــــې  کـــــــتــــلـــــــــي

يــــــــــــوه  غـــــــــــــټــــه وریـــــــــــــځــــــــــه راغـــــــــــــلــــــــه

دوه وړي  ئــــــــــــــــې  ښــــــــــــــــــــــکـــــلــــــــــــــولـــــــــــــــي

وړې شـــــــــــوې غـــــــــــټــــــــې کــــــــــې غـــــــــیــــــــــبـــــي

بــــــــیـــــا مــــــــې ســـــــتـــرګـــــــــو نــــــــه لـــــیــــدلــــــــــــي

ښـــــــــــــکـــارې دا وي کـــــــــوچــــــــــنــــۍ وریــــــځـــــــی

چــــــــــې د مـــــــــــــور غـــــــــــــېــــــږې تــــــــه تـــلـــــلــــــــــي

د   یــــــــــــو   کـــــــــــــور   د    یـــــــــــــــو     ټــــــــــــــبــــر     وي

د یــــــــــــو بـــــــــــــل نــــــــــــــه ځـــــــــــــارېـــــــــــدلــــــــــــــــې

چــــــــې هـــــــــم جـــــــــــنـــــس وی جــــــــــمــــع کـــــــېــــــږی

عــــــــــــــــــــقــــــل کـــــلــــــــــه بـــــــــــېــــــلــــــــــــــولــــــــــــــي

پـــــــــه ویـــــــشـــــلــــــــي پــــــښـــــتــون  قـــــــــــام ئــــــــــې

ســـــــتــــوري  اوښـــــــــــکـــــــــــــې تــــــــویــــــــــولـــــــې

د تـندي خالونه

پــــه تــــورو څـــڼــــو ئـــــې پــــراتــه و پــردیــسي ګـردونه

په خولـه  ئې هــېڅ  نه  ویل  ستـرګـو ئې  ویـــل  حــالـونـه

د تــورور  ستـرګــو  اشــارو  کـــې  راتــه  وویــل  غــلــــی

چـــــې پــه پــردي مـــالــــت کــې نــه کـــــرمـــه زه ګــلــونــه

کــــه د وطــــن د ازادۍ شــــــمــال پــــــه مـــــــا ولــــګـــېـد

پـه کــچــماچــو ( ۱ ) به بـیا تـازه کـړم د تــنـدي خــالـــونـــه

ســتورو رڼــــا کـــې د بــــلـۍ د کــشــمـالــو وږمــو کـــــې

د مـیـمــونــــې او درخــــانــــۍ بــــه درتـه کــړم  نـکـلـونــه

ــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ

۱ ) یو ډول بو ټي دی چې د پوستکي په سر ئې په ستنه چقوي او شنه خالونه پرې ږدي
د مـینی اور

رنــګ د شـــونــــډو دی ټـیـکـــری اخـسـتی پــور ( ۱ ) دی

کــــــه دا ســــور رنـــــــګ د تــــــودې مــیــــنــــې د اور دی

ســور ټــیـکـــــــری دي د ســـرو شــونــډو سـره  لــــګــــــي

چــــــــې د پــاســـــه دي پـــــه تـــــورو زلـــــفــو خـــــــور دی

شــیــن پــــــرتــــــوګ دي تـــور کــمــیــس ســره مـــــزه کــا

چـــې جــوړ کــړې  پــرې  پـــــتــرو د ژونـــدون  شـــور دی

حــــــاجــــــت نـــــــه لـــــري د خـــــال د اېــــــښــودلـــــــــــــــو

چــې ســـــور ټـــیــک دي د تــنــدي د پـاســـــه ســــور دی

ښــــایـــســـــتــونـــــه پــــه ســـــجـــــده درتــــه پـــراتـــه دي

چــــې دي خـــــوی کـــــې د پـــښــتـو د ښــایـست زور دي

ســتــا پـــه حــســن او ښـــکــــلا د ســـتــوری نــــنــګ دی

بــــي نـــــنـــګــي پــښــتــــنـه مــیــنــه کـــې پـــــیـــغــور دی

ـــــــــــــــــــــ

۱ ) قرض
د شـعر فـلسـفې

کـــه څـــــوک څــــیــړنــه کـــــړي د شـــــعر فــلسـفې لـټوي

خــیال او ښــکلا، مــیـنې، احساس ته به نــغــمې لټوي

خــیال پــه باغــي دنــیا کــې اوســي پـابــنــدي نــه مـــني

عـــبـث خــــواري کــــوي چـــې خـیـال تـه زلــــونې لټـــوي

مـوسـیـقـي وال لـــفـــظـــي انـځــور د خیال ته شعر وائي

فــــن او هـــــنـر ورتــه د بـــــم او زیـــــر پـــــردې لــــــټــــوي

ســتـوری پــښتو پښتونـــولـي د ساز نغمو کې نــغـاړي

د رباب ټــنګ پــسې د ټــول مــالـــت  حـجــــرې لـــټـــوي
غـیرت

خـــــدای مـــــــیـن د غــــــیـرتـــــمـنــو پـــــه غـــــــیــرت دی

هـــــــر یــــــــــــو کــار د غــــیــرتــــمــــــنــــو عـــــبــــادت دی

پـــــه وطـــــن او پــــه خــپـل قـــام چـــې غــیــرت کــانــدی

ســـــتــــوری وائــــــی چــــې پــه بــرخــه ئـــــی جـــــنــت دی

خـوب

خــوب مـــې لــیــده چـــــې پــښـتـونـــــخـــــوا جــوړیــــږي

چـــې ویـــښ شــــوم غــــږ شـــــو پـــه رښــتــیـا جـــوړیــږي

د افــــضــــــل خــــان  پــــــــه نــــــارا نــــنـــګــــــه وشــــــــــوه

مــــــلــــــــــی  دېــــــــــــــره  د خــــــــان  لالا  جـــــــوړیـــــــــږي

چــې قـــرارداد د پــښـــــتـونــــخـــــوا ئـــــی پــــــاس کـــــړ

نــــــســیــــــم ولــــــــــــي د قـــــــــام انـــــــا جـــــــــوړیـــــــــږي

ارمــــــان د ســــــتـــوري غــــــــوټــــــۍ وســـــپــړلــــــــــــــي

چــــې ئـــــی غـــــوښــــتـه هـــــغــه دنــــیــــا جــــــوړیــــــــږي
د پیژند کړ کـېچ

چـــــې لالـــی مــــــې د ســــــــرکـــار شــــــولــــو نـــــــوکــــــر

د کـــــابــــــــل دربــــــــار پــــــــــرې وکـــــــړلــــــــو اثــــــــــــــر

پـــښــــتــو ئـــی هـــېــره کــــړه اوس داســـې ژبـــــه وائــــی

چـــــې تــــــوپـــــیــر پـــکـــــې نـشـــتـــه د ښــــــځـــــې نـــــــر

پـــــه دمــــــاغ کــــې د پـــيــــژنـــد کــړکـــــېـــچ پــیـــدا دی

دښـــمـــن  شــــوی د خــپــل قــــــــام او خــــــپـــل ټـــــــــبــــر

ســـــــتــوری وائــــــی انــــتــهــا ئــی د ځـــــان مــــــرګ دی

تــــــــبـــا کــــــــېـــږی خــــو لـــــــه ځــــــان نـــــــــه دی خـــــبــر
هـډ

کــــــه نــــــــــظــــر دي پــــه ژونـــــــدیـــــو د دنــــــیـا شــــــي

نــو ژونـــــدون د کــــوچـــــنـي تـــخــــم نــــه بــــیــــنـا شـــي

د هــــــر هـــــډ تـــخـــــم کـــــــې وي څـــــــو تـــــــوانـــــونـــــه

پـــه خـــــپـل وخــــت کــې راښــــکــاره او بــــرمــــلا شـــي

تــــوانـــــونـــــو پـــــه بـــنـــســټ  هــــــډونـــــه بــیـل شــــــي

د ژونـــــدون د چـــــارو وېــــش هــــم مــــنــځ تــــه راشـــــی

یـــــو مــــثــال ددي خــــــبــری بـــــه کــــــــــړم وړانـــــــــــدې

چـــــې مـــــې پـــــوه ښــــه پــه مــــقـــصـــد او مــدعــاشــي

د هــیـلـۍ هـــــګــۍ کـــــه چــــرګــــې تــه څـــوک کـېــږدی

ګــــلالـــــی ښــایــســتـه بــچــــې تـــرې راپــــیــدا شــــی

چـــــې لــــږ لــــوی شــي چــرګـه پـریــږدی تــری روان شي

د اوبــــو پـــــه ډنــــــډ ورګــــډ شـــــي پـــــه لــــمــبـا شــــــی

چــــرګــــې هــــډ ګــــې چــــې تــــوان د لــــمــــبـا نــــه شــتـه

ډنــــډ پـــــه غــــاړه وقـــــړ تـــیــږي پــــه غـــــوغــــــا شـــــي

چــــې یــــو هــــډوی دا قــــانــــون دی یــــو ځــــای کــېږی

چــې ئــــی هــــډ ســــره شــریــــک نـــــه وی جـــــدا شــــــي

ســــتـوری وائـــــی چــــې پــــښـتـون  لــــه یــــوه هـــــډ دی

د قــــــامــــــی وحــــــدت ګــــلان بــــــه خـــامــخـــــا شــــــي
څه شولو ؟

څوک  بـت  پرست، څوک زر پرست شو خــدای  پرست  څه  شولو؟

ځـان پرســتـان دلـــۍ دلـۍ دي قـام پـرســت څــه شولو؟

درنــو حــجــرونــه چـې د ټـــنــګ ټــکـور اواز، نـه راځـی

هـنـر مــنــدان او شـاعـران ادب پـــــرســـــت څـــه شولـو؟
تــــورو کــارغــــانـــو چــې د بـــــاغ ګــلان تـــالا والا کـړل

ښـکلـی بـاغونـه ئـی چې ساتل، ښکلا پــرست څـه شولو؟

چــې د وطــن لـه ګـټـو، ګــټــې د خـپل ځـان کــړی قربـان

ســتوری ئــی هـر ځـای لــټـوی وطن پـرســت څـه شولو؟

خـوښـنه او مـننه

ګڼ شمیر ادب پالونکو ملګرو په راډیو، جریدو او ورځ پاڼو کې ځما د شعرونو په هکله په خپرونو او لیکنو زه دي ته و هڅولم چې د ژبساپوهنې د نامه لاندې د پوهنیز کتاب د مخه چې زه ئې په لیکلو بوخت یم د شعرونو یو بل کتاب « د قلم توره » د ادب مینه والوته وړاندی کړم. پدې لړ کې زه د پښتو نامتو لیکوال او شاعر د پښتونخوا د پوهنې د دیرې د مشر د پېښور راډیو سینر پروډیوسر ښاغلی لالق ذاده لایق، د پېښور پوهنتون د اسلامیه کالچ استاد او راډیو او تلویزیون د نومیالی ویاند ښاغلی اباسین یوسفزي، د پښتو پیاوړي لیکوال ښاغلي سر محقیق زلمی هیوادمل، د وحدت دورځپاڼی چلوونکی ښاغلي سید رحمدل شاه او ښاغلی پریشان داودزی، د دعوت د خپرونی موسئس او موسئول چلوونکی ښاغلی محمد طارق بزګر، د المان غږ راډیو د افغانستان د څانګی پیاوړی ملګری ډوکتور سید موسی صمیمی او پتمن لیکوال ښاغلی جمشید ندیم نیازی نه د زړه له کومی خوښنه کوم.د هنر مرګ د قام مرګ دې ژوندي قامونه خپل هنر ژوندی ساتي. دا د ټولو قام پرستو دنده او زمه واری ده چې د پښتو د هنر د ژوندی ساتلو د پاره کار وکړی. د هنر د بڼ د بلبلانو څخه چې خپله د کلونو باغبانی د سختو شرایطو د لاندی کوي او د پښتو د هنر بڼ ئې تازه ساتلی، په تیره بیا د هغه هنرمندانو څخه چې ځما شعرونه خوښ کړیدی. او په راډیو « کلتوری پروګرامونو » کې پخپلو خوږو اوازونو او ښکلې موسیقۍ کې وړاندې کړی دی د زړه د کومی خوښنه کوم. پدې نښتون کې د لاندې هنرمندانو د نومونو یادونه ضرور ګڼم.

ښاغلی استاد رحیم غمزده: د پښتونخوا نامتو هنرمند او شاعر چې پښتو موسیقی ئې په نوی رنګونو، تالونو او په هندی سبک سره غنی کړې ده ډېره ډېره خوښنه.

ښاغلی رضوان منور او ښاغلی شاه ځوان منور چې ځوان استعداد لرونکی روزل شوی ( تعلیم یافته ) هنرمندان دی چې د خپل پلار د پښتونخوا د مشهور هنرمند خدای ( ج ) بښلی استاد بادام منور په شان د حجري د مجلس اتلان دي چې د پښتنو حجري او دیري په ټنګ ټکور ګرمي ساتی، ( رضوان منور ځما د شعرونو لمړنی د موسیقۍ تړون کړیدې) ډیره ډیره مننه. ښاغلی استاد یار محمد چې نامتو هنرمند دی او د پښتو موسیقۍ د نوښت ګرو، په ډله کې شمیرل کیږي او پدي توګه د پښتو موسیقۍ ته وده ورکوي،( په تیره بیا د غزلونو امیل د داستان په بڼه کې ئې په زړه پوری نوښت دې) ډیره ډیره مننه. همدارازد پښتونخوا د نامتو او خوږ ژبو هنرمندانو هر یو ښاغلی استاد هدایت الله، د ارموني شاهکار ښاغلی استاد شاولی، ښاغلی انور خیال، ښاغلی زلمی غمزده، ښاغلی استاد نواب، ښاغلی بریالی صمدی، ماشومه نازیه اقبال او ماشوم عزیزالرحمن، ښاغلی نورالرحمان، ښاغلی عبدالحمید قندهاری، ښاغلی ګل جان صادق څخه چې اوازونه ئې په زړونو کې لاري جوړوي ډیره ډیره خوښنه.
د ښاغلی ننګیالی، ښاغلی فضل ربی پردیسی، ښاغلی نذیر ګل او ښاغلی استاد صنم څخه چې رباب ئې د ادم خان افسانوی یاد تازه کوی چې ځما د شعرونو د موسیقۍ ښکلی تړون ئې کړیدې ډیره مننه او هم د هغه هنر مندانو او فنکارانو څخه چې زه تری خبر نه یم چې زما شعرونه ئې ویلی دي او یا مي د قلم څځه پاتی شوي دی.

 ډیره خوښنه او همدرانګه ددي کتاب (قلم توره) د موسیقۍ د اولسي کلتوري ماښامي د موسیقۍ طرز جوړونکي او پیاوړي سندرغاړي ښاغلي ماسټر علی حیدر چې زما شعرونو ته ئې نوي او په زړه پوري موسیقي جوړه کړی او هم ئې په خپل ښکلي اواز د ماښامي رنګ لا ښکلي کړې دې ډیره ډیره مننه او خوښنه او هم د ځوان هنرمند ښاغلی سیداګل مینا چې د پښتو موسیقۍ د نامتو هنرمند مینا ګل زوي او د ښکلي اواز څښتن دې ډیره مننه کوم.

د پښتو د قامی ادبی جرګي د منلو ملګرو ښاغلی حاجی محمد نادر سرشار، ښاغلی صلاالدین قاضي خیل، ښاغلي نصیر ستوری، ښاغلی عزیز سرشار او د پښتنتو د کلتوری ټولنی د مشر ښاغلی محمد شیرین ګردیوال څخه چې ددي کتاب ( د قلم توره ) د شعرونو لیک دود ئې کتلی دې او په تیره بیا د ایمل خان ستوری څخه چې دا شعرونه ئې د ښوونځي د سبقونو سره سره په ډیره مینه او خوشحالۍ په خپل کمپوټر لیکلي دی ډیره زیاته خوښنه.

همدغه شان د عبدالبصیر بیدار، نسیم خان ستوری، امیر کروړ ستوری او ننګیالی میرداخیل څخه چې د کتاب د چارو په سمبالښت کې ئې زیار ایستلی دی ډیره مننه.
په درناوی

ډاکتر کبیر ستوری

                                                       جرمني  

